
| Bukt Tabn @eterina.

Buki ‘Eruena.

TETERA 1.
NOSANOSA BWEABWEARINA TETERINA.
Buki TCabu: Yosua I:l ‘enega ga 2:24 ‘enaia.

Ni‘atu Mosese ‘i mwawasa ga me [beriu si miami Yorid:ni tupitu-
pinaia ta bomatu ‘ena, ga Yeoba Eaubada Yosua ‘ena ‘i ona, ta ‘i
gwae, "Ni‘atu Mosese ‘I mwawasa, ‘enega ‘oio ‘u da elopa‘eru ma-
nuna be tomota getedi ‘u da loinedi.  ‘Enega gea‘abo ‘u yamwa-
yamwa ta ‘u da tooro ga tomota getedi ‘uda anuganedi sena nina

ni‘atu ya onaupaupaena ‘enaia”.

‘Enega Yeoba bare‘u gote ‘ana sinabwa ‘i simanena Yosua ‘enaia.
‘Idi sena ‘i da tauya bwasi ‘awa Yupereitisi ‘enega ga ltipita ‘ena,
ga ‘ana bababa kaukaudaisinamo ‘enega ga ora sinabwana ‘enaia.
Ta Eaubada Yosua ‘i eonena, ta ‘i gwae, " ‘U da ewaiwai ta ‘u
da ‘atepatu ‘ai‘ailla. Nadigega Mosese ma‘iyana ya miami, nadi-
gega ma'‘iyaro ya da miami. Ta Buki Loina Mosese ‘i eyowa-
nena ‘emuya ‘u da sawa tuta yauyauna, ta ‘ina loinega ‘u da tauya.
Gete nadigega ‘u da guinua be ‘u da bobo‘ana".

‘Enega Yosua ‘ana tolemao i loinedi. .‘lI gwae, "‘Ebelo‘asa
gamwana wa da abwarena ta tomota wa da eonedi, wa da gwae,
"*Ami masura wa da gibubu: ‘asiata ‘etoi nigea si da gumwara ga
Yordani gete wa da atarena ta ‘enega, be wa ruguta ‘asa wa da
‘ewa, tauna Eaubada ‘i ‘ebwaemi be wa da ‘ewena".

Yosua ‘i ‘atepatu ga nadigega ‘i onaona. Manuna tuta gote Yo-
ridani ‘i ni‘u wawasae, ta ‘i dau wawasae. Man nawarae ‘edia
nigea ‘I sinasinabwa gote nadigega. Ta tuta gote nigea sawesawe-
naia tai ‘ebweuna ‘i gaiobarena, ta ‘eguma tai ‘ebweuna ‘i ewaiwai
wawasae, nal sawesawenaia be ‘i tubebarena. Ta me Isireli nigea
‘idi wagamo be ‘enega si da abara wagega.

Ta me Isireli Yoridani si ‘itabarena ga mariesenaia ‘asa sinabwana
U 0 . o 5 a o (3o .
ebweu ‘ana esana Yeriko ‘ana ari pita kesorana si ‘itena. Ta si
! € . 2} . . . . .
mwaratonl ‘asa gote si da gimi ‘ewa ga muriega si da rugu ‘ai‘aila
o~ . 3 6 7 G 6 ‘
sena gote ena. Asa gote ‘idi ‘eda ‘i tooro bodena ta ‘enega.

Ta Yosua tai ‘erua ‘i esinuedi, tai waiwaidi ta ‘atepatu ‘aredi, ta
‘edia ‘i gwae, * Yoridani gete wa da tubebarena, be wa da rugu
kwaia ‘asa gote ‘ena, be wa da yaus, ta ‘asiata ‘eruena ‘ena wa
dailama".  Ta siterua nidi si tubebarena, ga si tauya ‘asa Yerko
‘ena, ta si rugu ‘ana ari soranaia. Ta nigeasi rugurugu kwaia.
Tomota ‘aidi si ‘iteds, ta si simanedi kini ‘enaia. Ta ‘enega tauna
‘Ina tolosaia ‘aidi ‘i etunedi ‘aene si da giyaidi. Ta siterua toyausa
nidi si mai anua ‘ebweuna ‘enaia. Anua ninasi ‘abina ari pita ‘ena,
ta ‘ena sogara ‘ebweuna ‘ana esana Reabi ‘i miami. Ta tauna 1
sa ‘ukwaiedi ‘ina anuaia.

Ta “aidi si simana tolosala ‘edia ‘aene ni‘atu tai nidi si rugu Reabi
‘ina anuaia. Ta ‘enega si mai ‘enaia. Ta waine nina tai ‘erua nidi ‘i
akwaiedi ‘imo ‘aredi ‘edia, taudi ‘i sa‘u ‘ai‘ailidi ‘atoa debanaia. Ta
tolosaia si ‘ebesa yogenedi. Ta ‘enega si tauya, ga muriega waine
nina ‘i mai toyausa ‘edia ta ‘i gwae, "Yauyauma ‘asa gete ‘ena ‘a
miam! ‘a mwaratoni ‘imi Eaubada toewaiwai sana, ta gamwasoara
~‘arena. Ta ni‘atu bare'u gete ‘i ‘ebwaemi. Ni‘atu ‘a nonona Ora
Bwesbwearina ‘i gieyapasina matamia, ta ‘i anuganemi kaukaudaisi-
namo ‘enega, ga ‘I lememi ‘ami tarauwarao matadia ta ‘enega wa
ewalwal tuta yauyauna. Gete ‘a nonona ga ‘atema si doga soramaia,
Nigea ‘ebweu ‘atepatd ‘i miami ‘emaia. ‘Imi Eaubada bare‘u gete
‘i da ‘ebwaemi". ‘Enega ‘isida ‘edia, ta ‘i gwae, "Wa da ona-
upaupa ma‘lyagu be ‘enega tuta nina wa mai be ‘asa gete wa ‘ewa,
‘abo ‘agu mayawasigu wa da tagwaregu. Nadigega tuga tamagu be
sinagu, be tasigwao be nuugwao mayawasidi wa da tagwaredi, be
gea‘abo si mwawamwawasa". Ta siterua si e'isena ta si gwae,
"Yawasima yawasimi manuna, ‘abo ‘ima guinua gete nigea ‘i sima-

simana".

Ta ‘enega Reabi tai nidi ‘i pelamwa ‘utedi baraeyega, manuna ‘ina
anua si ‘abina ‘asa ‘ana ari gurewa ‘enaia. Ta barae gote ‘ana saba

bweabwearina. ‘Enega siterua midi si eonena, "'U ‘ita, ‘eguma ‘a
mai ‘asa ‘enaia, nosanosa bweabwearna gete ‘u da losipwa winidou
‘enala, tauna ‘enega ‘u tupela mwa ‘utema. Tamaio be, sinaio be,
tasimwao be ‘u da egogonedi bada. Ta ‘abo‘ama ‘ima tomota ‘a
da emataruedi be ‘enega anua nina ‘ena nosanosa bweabwearina si
gilosipwena ‘ana tomianao si da ‘ita‘i‘isidi, ta raradi gea‘abo si gie-
giedau".

Ta boiboiya siterua nidi si tauya, ga si mai Yoridani tupitupinaia,
ga si tubebarena, ga si lauya Yosua ‘enala. Ta yage yauyauna si
simanedi Yosua ‘enala. Si gwae, "‘Ai‘aila, Eaubada ‘asa gete ‘i
‘ebwaeda. Tomota yauyaudi si dededera, ta ‘stedisidcga. Nigea
sawesawenaia be ‘ebweuna ‘ediega ‘i da tooro bodeda".

Yage ‘ebweu me Isireli ‘i lemedi sinabwana tuta gote. Me Kenani
nigea boda ‘ebweunzmo, ta nigea kini ‘ebweunamo ‘i loiloinedi.
Ta esia boda yau wawasae, ta gid-gidaridi si miami, ta si loiloined
taudi, ta nigea si elemalema. ‘Enega me [sireli ‘idi guinua ‘1 kape-
kapeana tupwana. Me Kenani ‘idi ‘asa ‘ebweuna ‘ebweuna si da

ewa. Tataudi me [sireli yail wawasae, ta tuta gote tai ‘ebweuna
‘1 nuganedi ta ‘i loineds, ta si elemalema.

TETERA 2.

YORIDANI ‘I YAPASA, TA YERIKO ‘ANA
‘ARI-GUREWA ‘1 BE‘U.

Buki Cabu: Yosua 3:1 ‘enega ga 6:27 ‘enaia.

Toyausa ‘erua nidi ni‘atu siila Yerikoega ga ‘idi ‘ebelo‘asa ‘enaia
‘Enega Yosua tomota ‘i loined: ‘aene ‘idi anua kaleko si da ligeidi
be ‘euega yauyaudi si tatauya gote ‘enega ga Yoridani tupitupinaia.
Ta totaria tabenakele si ligeina, ga ‘ana gwegwe tabu maibo ‘ana si
bwasena sabi tauyena Yoridani tupitupinaia. Ta ni‘atu totariao be
tomota yauyaudi si gibubu, ta ni‘atu ‘idi sipiao be ‘idi bulumakau si
egogonedi, ga ‘enega Yosua ‘i loinedi ga si tauya Yoridani ‘enala.

‘Enega Yosua ‘i gwae, "Totariao Eaubada ‘ina onaupaupa ‘ana

dedewaga si da ‘aari be boda maibo‘ana si da nuganedi. Ta mwatui
sinabwana ‘i da miami dedewaga tabu nina ta boda gamwagamwa-
nidia, ta ‘ana dudura tiri tausana piti ( nate lowa 500). Ta gea‘abo
tomota si mai dedewaga serabenaia”.

‘Enega totariao ‘idi gwegwe tabu gote si ‘aarina ga si tautauya ga
tomota si tootooro ta si vo‘oyo‘o. Ta tolaria nidi si tauya ga bwasi
tupitupi‘ai‘ailinaia. Nigea ‘ebweu tai Eaubada ‘ina onaupaupa ‘ana
dedewaga ‘1 ‘itena, ta esia yauyaudi si mwaratoni bwasa soranaia ‘i
miami.

Ta si mai bwasia, ga Yosua ‘i eonedi, "Wa da tauya. Bwasi
gea ‘abo wa nuanua‘i‘isi". Ta ‘enega si tautauya, ga, wa ‘ita, tuta
nina to‘aarao ‘aeyapayapadi bwasi ‘ena si sa‘udi bwasi nina ‘ina
dau ‘i losa‘una. Ta bwasi maibo‘ana si tooro ‘atua siwa sinabwa
wawasae ‘ena ‘ina ‘ebedau ‘arenaia. Ta tomota matadia bwasi ‘I
dau egumwara ga ‘i yapasa, ga ‘eda ‘ebweuna ‘i apwesa. ‘Enega
totariao dedewaga tabu nina si ‘aarina ga Yoridani gamwagamwanaia
si tootooro bwa ‘a yadayadana ‘ena. Ga nada si tooro ga me [sireli
maibo‘adi deideidia si abara marisenaia. Nugana tolosaia susu
Rubeni be susu Gada be susu Manasa si abara, ga muriega mari susu
be mari susu si abara. Ta tuta maibo‘ana tuga totaria si tootooro
Yoridani gamwagamwanaia bwa‘a yadayadana ‘enaia.

‘Enega Yosua tai twelu ‘i bwauyed;, tai ‘ebweuna susu ‘ebweuna
‘ebweuna ‘enega. Ta ‘i eoneds, ta ‘i gwae, "Wa da ebusi limana
Yoridani ‘ena, ta wa da tauya totara serabedia, ta ‘idi ‘ebetooro
‘enega gurewa sinabwadi ‘adi yau twelu wa da ‘aaridima ‘eguya".
Ta si tauya ga si‘guinua nadigega Yosua ‘i loinedi. Ta Yosua gurewa
twelu nidi ‘i siwedi siwa sinabwana ‘ebweuna ‘ena, bwasi tupitupi-
naia. Ta ‘i gwae, "Siwa gete ‘ebenua‘i‘ita. ‘Eguma natumiao
si enaida to‘ase ‘arena gurewa getedi si tootooro wa da eonadi be
‘enega si da mwaratoni si tooro manuna Eaubada Yordani ‘i gieya-
pasina gete ‘ena ‘ina dedewaga matanaia, ta ‘enega me Isireli yau-
yaudi si abara Kenani ‘enaia”.

‘Enega Yosua sitetwelu nidi ‘i eonedi ga gurewa sinabwadi twelu
wate si ‘ewedi ga si siwedi tolaria serabedia, ta Yoridani gamwa-

gamwanaia. Be ‘enega yaita nai gurewa nidi ‘i ‘itadi Eaubada ‘ina
lema ‘ina tomota ‘edia ‘i da nua‘i‘isi.

Ta ni‘atu yage yauyauna getedi si guinuedi, ta ni‘atu siwa gurewa
‘ebweu ‘i tootooro bwasi tnpitupinaia, ta ni‘atu siwa gurewa ‘ebweu
‘I tootooro bwasi gamwagamwanaia, ‘enega Yosua tolariao ‘| bwau-
yedi, ta ‘i gwae, "Gete tuga ‘omi wa da mai, ta Eaubada ‘ina dede-
waga wa da me'ei be bwa‘a gete ‘ena wa da tooro'. Ta nadigega
si guinua, ta, wa ‘ita, Yoridani ‘i dau limana, ta tupitupina maibo‘ana
‘I siwa-uyosina nadigega iowa.

Ni‘atu me Isireli s1 tootooro sena gote Eaubada ‘i onaupaupaena
‘edia ‘enaia.

Ta me Isireli ‘ebelo‘asa auauna si esinuena, ga n.da ‘idi anua
kaleko si etoorodi, ta ‘asa gamwagamwanaia ‘ina tabenakeli be ‘idi
‘ebetaria si sa‘udi. Ebelo‘asa gete ‘ana esana Giligali, ta Yoridani

tupitupinaia. Ta gete nadigega ‘idi ‘asa sinabwana tuta maibo ‘ana
. . . i & 6! )
si losalosaia ga sena gote si ‘ewa‘ewa me Kenani ‘ediega.

Ta tuta nina si rugu sena gole ‘ena sesoi ‘ana tuta, ta me Isireli
baguraia witi be baali si lobedia, ta sawesawedia. Ta si sesoni, ta st
tuososol, ta si gabuna ga si e'ai. Ta ‘asiata gote ‘enega mana nina
Eaubada ‘i ‘ebwaedi garewega nigea si lobaloba.

S £ ) L

Ta ‘asa Yeriko ‘I tootooro me Isireli serabedia. ‘Asa sinabwana

(3 3 o) . 3 = (3
ta ma ‘ana ‘ari gurewa kesoradi. Ta ‘asiata ebweuna ‘ena Yosua
€ [ 3 6 6 6 4 ks
asa gote lduneduneyena, ta tar ‘ebweuna ‘1 ‘itena ‘i memai. Tai
nina ‘ana ‘ita nadigega tolosaia. Ta Yosua ‘i tauya tai nina ‘ens ta
(53 0 . - . . .
i gwae, "‘Oio manuma nai ‘ama tarauwarao manudi?" Ta tai nina
€ e Go 5 5 a5 3 .
1 e'1sena ta ‘1 gwae, "Nigea, ta esia, Yeoba ‘ina boda ‘ad) kapiteni
‘ '“ 0 . . . .
enega ya mai". ‘Enega Yosua ‘I mwaratoni tai gote Eaubada ‘ina
‘. ‘. .. .
anelose ‘ebweuna. Ta enega 1 tauya ga matanaia ‘I turua, la
‘i gwae, "To‘ase ‘igu ‘inapwana ‘ina ona ‘ina ari‘e ‘enaia "
‘ ‘ . . .6 G
Ta Yeoba ‘ina boda ‘adi kapiteni ‘i gwae, " Amu ‘aclawa ‘u da
S, =S
alolona; sena nina ‘ena ‘u tootooro tauna tabu tuga®.  Yosua ‘i guinua
3 e y G i

nadigega. ‘| sinapuna ta ‘enega tauna matanaia ‘i miami nigea
anilose namo, ta esia ‘ina ‘Inapwana Tauna, ta tai ‘atua ‘i mai. Ta

Inapwana nina Yosua ‘ena ‘i gwae, "Ni‘atu Yeriko ya ‘ebwaena
nimamuya, ana kini be, saia ‘ana tai waiwaidi be, ta ‘asa gete ya

da pe‘una".

‘Enega Yeoba Yosua ‘i emataruena to‘ase be to‘zse si da guinua
be ‘enega ‘asa si da ‘ewena. Ga Yosua ‘iila ‘idi ‘ebelo‘asa ‘ena
ta ‘ina tomota ‘i gibubudi nadigega Yeoba ni‘atu ‘i eonena.

Ta ‘asiata sebeni si guinua nadigega Yeoba ‘i eonena. Ta Yosua
‘Ina tolosaia ‘i gibubudi ‘atua si da losaia. Nugana tolosaia yauyaudi
si tauya. Ga munidia totariao si tauya. Taudi yoguli si mu‘emu’e.
Y oguli nidi si guinuedi sipi kunanega  Ta totariao ‘aidi Yeoba ‘ina
dedewaga si ‘aarina. Ta muridia me Isireli yauyaudi si tauya. Ta
nigea ‘ebweuna ‘ediega ‘i bwaubwau. Nigea ‘ebweu ‘i galagalala.
Totaria sitesebeni dimo yoguli si mu‘emu‘e. Ta boda maibo‘ana
gete ‘asa si sakowasiena, ga muriega si ila limana ‘idi ‘ebelo‘asa
enala.

Ta gonagona ‘eruena si guinua nadigega. Ta nadigega si guinu-
ena ‘asiata sikisi. Ta ‘asiata esebenina si tooro manini, gonagona
. 0 3 . .
gidarina. Ta ma‘ebweuna si sakowesiena, ta wate maruva, ta wate
matoi, ga ‘ana laba masebeni. Ta sisakosakowasi, ga winidou ‘ebwe-
una 'ena nosanosa bwe:bwearina si itena, ta yauyaudl sI mweratoni
<6 . o .
gote Reabi ‘ina anua, launa toyausa erua 1 etoseyedl.

Ta ni‘atu ‘asa si sakowasiena masebeni, ga yauyaudi si tooromo.
Ta yoguli nigea si mu‘emu‘e. Ta esia siwaroa sinabwana. ‘Enega
Yosua ‘i bwau toila, ta ‘i gwae, "Wa da bwau ; Yeoba ‘asa ni‘atu
‘I ‘ebwaemi ta ‘enega.

Ta boda sinabwana gote ‘t bwau. Ta, wa ‘ita, ‘ari gurewa nina
si ‘itena ‘1 dededera, ga “i be‘u ‘ina sena ‘enaia. ‘Ebweu sena
namo nigea ‘i be‘ube‘u, ta sena gote ‘ena anua ‘ebweuna ‘i miami,
ta ‘ina winidou ‘ena nosanosa bweabwearina si losipwena. Ta Yosua
toyausa nidi ‘i bwauyedi be ‘i etunedi ‘asaia ‘aene Reabi ma'‘ina
boda si da ‘au‘ewadi be s1 da ‘etoseyedi.

‘Enega siterua nidi si taaya anua gote ‘enaia, ta Reabl nina ta

tamana be sinana, ta ‘idi anua ‘ana tomianao si ‘au’ewedi be si ‘ita-
‘11sidi.

Ta tuta nina toyausa nidi magosediao Reaki si ‘au‘ewedi, mari
tolosaia si rugu ‘asa soranaia. Ta ‘asa ‘ana tomianao ‘idi ‘ari gurewa
s1 ‘itena ‘I be‘u ta si matauta sinabwana ta nigea sawesawedia si tooro
saia ‘enala.  Ta ‘enega me [sireli yaudi si loemwawasidi, ta tupwadi
si giyaidi ‘idi iyabwebwe manudi.

Gete nadigega me lIsireli ‘asa Yeriko si ‘ewena. Ta Yosua ‘i
‘etobodedi be gea‘abo ‘ebweu to‘ase si ‘ewa‘ewa taudi ‘asa gote
‘enega. ‘Asa gote ‘asa tabu Yeoba ‘enaia ta ‘enega, ta to‘ase nai
si lobena soranaia si da gabu Yeoba matanaia, ‘idi ‘ebelokagutoki.

Ta ‘enega gwegwe maibo‘ana si siwa egogona. Gola be, siliba
be, yage bobo‘ai‘ailidi be. Nigea ‘ebweu to‘ase si ‘ewa ‘ewa taudi
manudi. Ta yage gola be, siliba be, barasa be, kainumu be si giyaidi
‘1di tabenakeli manuna. Ta to‘ase nai ‘i tupwa si gabuna, ta ‘asa
maibo ‘ara ma ‘iyana Ta ‘enega nigea ‘to‘ase ‘1 miami sena gote
‘ena. Ta Yosua ‘i ba‘edi ona mwau ‘enega ‘| gwae, "Tai ‘i
tooro ta ‘asa Yeriko gete ‘i ‘abina tauna to‘umalina ‘ena ‘i da apwe-
sa Yeobha matanaia ; ‘ina tomatua ‘i da loseyena ‘eguma ‘ana ‘autui
‘I sa‘u, ta natuna me gidarina ‘1 da loseyena ‘eguma ‘ana ‘eberugu
‘i gietoorodi .

Ta tuta gote ‘enega Reabi si ‘au‘ewena ga si sawena me lIsireli
. 5 6 . g 09h G
ma‘edi. Ta ‘inapwana ‘ebweu, susu Yuda ‘enega, ‘i ‘ewena ga
ma‘lyana si al. la tula muriega tubudi ‘i ekini me Isireli ‘edia,
tauna Debida tuga. Gote nadigega ‘eloseyana be cbobema ‘i lcbena
manuna Yeoba Eaubada ‘i emisena.

TETERA 3.
GOLA ‘EBWEUNA TETERINA.
Buki‘Cabu: Yosua 7:1 ‘enega ga 8:35 ‘enaia.

Me Isireli ‘asa Yeriko si pe‘una, ta yage sa‘u ‘ai‘ailina si siwa
egogonedi ta nigea ‘ebweu to ‘ase si ‘ewa‘ewa taudi. Ta tai ‘ebwe-
una loina nina Yeoba ‘i eyowana ‘i le‘oena. Tauna ‘ana esana
Ekani, ta susu Yuda ‘enega. Tai gote ‘oama bobo‘ai‘ailina ‘ebwe-

una ‘1 ‘itena, ta wate gola be sitba  Ta ‘i yato‘aieds, ta ‘i ‘ewedi.
Ta ‘i sa‘u kwaiedi ‘ina anuaia. Tai nina ‘i nuena nigea ‘ebweu
‘ina guinua gote ‘i ‘ita‘ita. Ta Yeoba esia ‘1 ‘itena, ta Tauna toni-

‘ . . . 5 o0 5 %
gwegwe ‘asa Yeriko ‘enaia. Ta muriega mwau ‘i apwesa Isireli
‘edia Ekani ‘ina guinua gete ‘enega.

Yerikoega ‘eda ‘ebweuna ‘i tu‘e sena ‘olaia ‘edia. Ta ‘asa
‘ebweuna ‘ana esana Eai ‘I tootooro ‘eda gote ‘ena, Yerko serabe-
nala. Yosua ‘I nuena ‘asa gote ‘asa gidarina, ‘enega gea‘abo bnda
sinabwana ‘I etunenawa sabi ‘ewa. Ta ‘enega tolosaia ‘adi yau tiri
tausana namo ‘i1 etunedi ta me Eai s1 apwesa ta ma‘ediao si losaia,
ta me Eaist ewaiwai ta Yosua ‘ina tolosaia si pa ‘idi.

Me Isireli yaudi si nonona gete manuna, ga si matauta sinabwana.
Ta Yosua wate ‘i ‘atesa‘ara. Nigea ‘i ‘ate’atesa‘ara me Kenani
manudi, ta esia ‘I mwaratoni Yeoba nigea ‘1 lemelemedi ‘asiata gote
‘ensza ‘I ‘atesa‘ara. Ta Yosua ‘1 b2'u mwa‘uta Yeoba matanaia
ta ‘i gwae, "Oiol, ‘Inapwana Eaubada ye, to‘ase manuna tomota
getedi ‘u me‘edi Yoridani mariesenaia, sabi tagwarema Amoraiti
nimadi ‘edia be ‘u loegumwarima?" "‘Inapwana ye, to'ase ya da
gwae, ni‘atu isireli si sanaguigui ‘adi tarauwarao matadia".

Ta Yeoba ‘I gwae Yosua ‘ena, "lIsireli ni‘atu ‘i loegesi. Tamo,
‘igu onaupaupa tauna tuga ya eyowana ‘edia ni‘atu sile‘oena; tamo,
yage sa‘usa‘u ‘al‘ailina si ‘ewena, ta wate si anawara, ta si kabokabo
wate  Gote ‘arena ya tagwaredi ‘adi tarauwarao nimadi ‘edia. = Ta
ya da eliedi ga ‘asiata nina yage sa‘usa‘u ‘ai‘ailina si ‘ebwaea limana
‘enaya, be to-anawarasi da loinena". ‘Enega Yeoba ‘eda ‘ebwe-
una ‘1e‘ita Yosua ‘enaia be ‘enega tai nina si da loba  ‘Enega
gonagonala Y osua susu maibo ‘ana ‘1 bwau egogonedi matanaia. Ta
susu Yuda ‘i mai serabenaia, ga Yeoba Yosua ‘i eonena ‘aene to-
anawara nina ‘| miami boda gete ‘enaia.  Ta yauyaudi si tautauya
Y >sua matanaia, ta pamili ‘ebweuna ‘i apwesa matanaia, ga Yeoba
‘I eonena ‘aene ‘ebweuna ‘ediega to-anawara nina. Ta muriega tal
:ebweuna si lobena pamih gote ‘enega, tauna to-anawara. Tai gote
ana esana Ekani.

Ta Yosua ‘i eonena ta ‘1 gwae, "Natugu, Yeota ‘ena ‘u da

‘amaiaba, ta ‘imu to‘umalina ‘ena ‘u da simane. Gea‘ako ‘v ca u-
sa‘u kwaia". Ta Ekani ‘i gwae "Ni‘alu Yecba ‘ena va loeges.
Yenko ‘ena gola be, siliba be, ‘oama bobo‘ai‘ailina be, ya ‘itedi ¢a

‘ . .- . ‘ - d‘" T ‘ Y !
ya ‘ewedi ta ‘igu anuaia ya sa‘ukwaiedi". a ‘enega Yosua tai
‘aidi ‘i etunedi Ekani ‘ina anuaia, ga yage maibo ‘ana nidi si lchedi
ga si me‘edi Yosua ‘enala, ta tomota yauyaudi matadia

Ta manuna to‘umalina ‘i apwesa yauyaudi ‘edia Ekani ‘ina gui-
nuega, siloina ‘ina mwawasa. Ta manuna natunao Ekani si lemena
giinua gote ‘ena, ‘enega si ‘au‘ewedi wate mwawasa ‘enaia. la
Ekani manatunao si loemwawasidi, ta wate ‘ina sipiao, be ‘ina bulo-
makau. Ta muriega kokoadi si siwa egogona siwa sinabwana ‘enaa,
ta ‘ina gwegwe be ‘ina anua wate si siwena siwa gote ‘ena, ga mal-
bo‘ana si gabuna ‘awe ‘sra‘arata ‘enega  Ta s'wa gote ‘ana kau
‘etanala gurewa sinabwadi si sa‘'u epopo, ga sl miami ga ‘rsiata gete
‘ena  ‘Enega yauyaudi gurewa mdi si ‘itedi, Ekani ‘ina to‘umalina
wate sl nua 1'isina.

Gote nadigega Yeoba tomota ‘i e‘itedi ‘aene ‘ina loina maibo ‘ana
si da nua‘i‘isi be ‘enega kapekapeana ‘ilemedi Ta muriega Yosua
tolosaia ‘i etunedi Eal matanaia, ta si losala ta ‘asa si ‘ewena. Ta
‘asa si gabuna nadigega tuga Yeriko si gabuna. Ta tuta gote Yeoba
‘i tagwaredi be ‘enegy me Eai ‘idi gwegwe maibo‘ana si ‘ewa taudi
m anudi.

Ta si tautauya ‘ola senana ‘enaia, ta ‘asa ‘aina si ‘ewedi. Ta
muriega si mal ebweu tena ‘ena ‘ola ‘erva si tootooro. Ta ‘oia
‘ebweuna ‘ana esana lbali, ta man ‘ola ‘zna esana Gerisima. Ta
‘oia ‘erua getedi mwatuidia abatau sinabwana ‘i miami  Ta nigea
abatau ‘ai‘alla, ta ‘atua gaeba sinabwana tuga.” Ta nada Yosua
t>nota maibo‘adi ‘i egogonedi. Ta mwatuina gamwagrmwanaia
‘ebetaria ‘ebweuna si ‘abina gurewega. Ta gurewa nidi nigea si
dabadaba. Manuna ‘idi tabenakele be ‘idi ‘ebetaria barasa si pili-
sinena Giligali ‘enaia. Ta ‘ebetaria auauna gote ‘ena si tania Y eoba
‘ena, ta ‘ena si bwagobwago.

Ta muriega Yosua Mosese ‘ina loina maibo‘ana ‘i sawena tomota
matadia, ona cboboma ta ona ‘awa to‘umali. Ta boda Isirel si

‘upwaruedi tuta gote, ta ‘upwa ‘ebweuna ‘i tooro Ibali ‘ena, ta tuta
nina Mosese Eaubada ‘ina ‘awato‘umalina tole‘oe loina manudi ‘i
sawa saronina, taudi si lotamo ta si gwae," Emeni". Ta ‘upwa
‘eruena si tootooro Gerisima ‘ena ta tuta nina Yosua ona oboboma ‘i

sawedi, taudi si lotamo ta s1 gwae, "Emeni."

Ta nadigega ‘idi guinua gete si losaronina, ga Yeoba ‘ena si
tagwaredi, ‘enega si ila limana ‘idi ‘ebelo‘asa ‘enaia, Giligali ‘ena,
ta Yoridani tupitupinaia.

TETERA 4.
YOSUA SENA KENANI ‘I ‘EWENA.
Buki ‘Cabu: Yosua 9:] ‘enega ga 11:23 ‘enaia.

Yosua ta me Isireli teteridi ‘i sinabwa sena Kenani ‘ena. Ta
yaudi si nonona ‘idi guinua Yenko ‘ena, ta ‘asa Eai ‘ena, ta ‘adi
tomianao ‘edia. ‘Enega mar boda ta mari boda Kenani ‘ena si
gibubu sabi losaia to‘u‘umara me lsireli ma‘ediao.

Ta ‘asa Yerusalema ta ‘asa Sikimi ta gamwagamwanidia ‘asa ‘ata
st miami. [audi me lbaiti ‘idi ‘asao ( Tuta yauna lbaiti si eesedi
me Gibioni, nate Gibionaiti.) Ta boda gete si nuena nigea sawesawe-
dia be me Isireli si tooro bodedi, ‘enega si too ‘aene si da lona
lelelea me Isireli ma‘ediao be ‘enega guguya ‘edia ‘i da miami. Me
Gibioni nidi ‘idi ‘asa Giligali serabenaia. ‘Adi ‘edasora nai ‘asiata
‘ebweuna ‘ana tauya. Ta tuta nina ‘aidi si mai ‘ediega ga Yosua
‘enala, si apwesa ta ‘adi ‘ita ‘atua ‘edasorega si mal.

‘Adi ‘oama kadekadelina ta ‘esabusabuna. ta ‘adi ‘aelawa sj
to'umali. Ta ‘adi palaua ‘i kwanubu. Ta ‘idi gwegwe ‘ana tana
kadekadelidi tuga. Ga Yosua ta Isireli ‘adi ‘inapwanao ma‘ediao
si elobaloba, ta ‘edia si gwae, "*Abo‘ama ‘ima ‘asa ‘edasora wawa-
sae. la ‘Imu guinua ‘ebenuaowana teteridi ni‘atu ‘a nonona,
Ni‘atu ‘a nonona ‘imi tauya dudurana teterina, ta wate ‘a nonona
‘imi guinua Yeriko ‘ena, be Eai ‘ena be mari ‘asa ‘edia. Ta ‘a
mai sabi egosigosiana ma ‘emi, ta sabi eonaupaupa." Ta Yosua ‘i

ensida ‘edia, ta ‘i gwae, "Yaisigei ‘omi, ta mwa‘adega wa mai?"
Ta si gwae, "‘Asa ‘edasora wawasze ‘enega ‘imu ‘ari’eao si mai.
Palaua gete ‘u da ‘ita. ‘A ‘ewena yalyaina ‘ama aral manuna ‘ima
anua ‘enega ‘asiata nina ‘enega ‘a apwesama ga ‘emia ‘a mai, ta
ni‘atu ‘i kwanubu. Ta bwara oine getedi auaudi tuga ga ‘a loe-
maaedi, ta ni‘atu si ‘esabudi. Ta ‘ama ‘oama ta ‘ama ‘aelawa ‘u
da ‘ta. Ni‘atu si ‘elokadekadeli ‘ima tauya dudurana ‘enega".

. . . . . ‘

Yosua ta Isireh ‘idi ‘inapwanao nigea si ‘ebe‘ebesa Yeoba ‘ina
nuanua ta esia si loma lelelea tai nidi ma‘ediao be ‘enega gea‘abo
(35 o4 O 0 0 6 (3 . ‘. ] . T
idi ‘asa si pe‘upe’u, ta gea‘abo ‘idi tomota ‘i loeloemwawasi a
‘asiata yaupa nigea si gumwagumwara ga si nonona ‘aene tomota nidi
st mia serabe ‘ai‘ailidia. Ta nugana me Isirel: si gamwasoara sinabwana
‘edia, ta ‘aidi si nuena sawesawedia ‘idi onaupaupa nina si da gui-
toyase manuna me Gibioni si kaboedi. Ta muriega si gwae ‘aene

gea‘abo ‘idi onaupaupa nina si guiguitoyase. [omota nidi mayawa-
sidi si da miami nadigega si onaupaupa ‘edia. Ta si da e'iyabwebwe
me Isireli ‘edia ta guinua mwau ‘enasi datauya. Ta me Gibioni

si nuena ‘i bobo‘ana ‘edia be ‘enega mayawasidi si da miami be si da
e'iyabwebwe me Isireli ‘edia Ta ‘enega tuta gote ‘enega ‘asa ‘ata
gote ‘ana tomianao si etogesi kaiwe, be si etogobwasi boda maibo-
‘ana manudi, ta wate anua.tabu manuna

Ta ‘asa sinabwana ‘ebweu ‘i miami Giligali serabenaia. Nate
Yerusalema. Gimi tutaia Yerusalema ‘ana kini ( ‘ana esana Mele-
kisedeki) ‘i bwagobwago Yeoba ‘enaia, ta tuta nina Yosua ‘i
apwesa Yerusalema matanaia ‘asa ‘ana tomianao si bwagobwago
eanbada kabokabo ‘edia, ta ‘idi bubuna ‘i to‘umali ‘ai‘aila.

Ta Yerusalema ‘ana kini ‘i nonona me Gibioni ni‘atu si loina
lelelea Yosua ma‘enao, ‘enega topiliyareyare ‘i etunedi Ebironi ‘ana
kini ‘ena, ta Lekisi ‘ana kini ‘ena, ta ‘ana wate kini ‘edia. Ta
‘edia ‘i gwae, "Wa da mai, yauyaumi, ta yauyaude ta da tauya be
me Gibioni ta da unudi, manuna guguya si bubuna me lsireli ma‘edi
ta taudi ‘ada tarauwarao". Ta kini nidi ma‘idi tolosaia si mai Yerusa-
lema ‘enaia.

Ta me Gibioni si nonona, ‘enega si tauya manini Yosua ‘ena ta
si gwae, "'U da lomaninima be ‘u da lemema. ‘Abo‘ama ‘imu

3 .6 3 . « o . ey
ari‘eao ta ‘enega ta ‘a nonona ‘aene me Yerusalema ‘idi kini mago-
senao yauyaudi si tooro sala ‘enala ta ‘aene si da mutuma".

‘Enega Yosua ‘i lomanini sabi lemedi.  ‘Ina tolosaia yauyaudi ‘i
bwauegogonedi ga si tauya masarina ‘oiaia. Ta kini nima nidi ma ‘idi
tolosaia yauyaudi si losuyaedi Bedoroni ‘enaia. - Ta nada si losaia.
Y osua magosenao me Kenani nidi ma‘ediao si losaia. Ta Yosua ‘i
unumaniniyedi ta nigea sawesawedia si gibubudi taudi saia manuoa.
Ta ‘enega si mia to‘umalina ta Yosua ma‘ina bodao si ewaiwai
wawasae. Ga kini nidi ‘idi bodao si pa‘idi.

Ta Yeoba ‘ina tomota ‘i lemedi. Usana sinabwana ‘i apwesa,
ta usana mina i patu. Ta ‘I be‘'u me Kenani matada, ta yaudi si
mwawasa gote ‘enega.

Ta saia gote saia sinabwana. ‘Eguma me Isireli ‘adi tarauwarao
si ewaiwal ‘asiata gote ‘ena, Yeoba 'ina tapwaroro mwa 'adega ?
Gea‘abo yaita Buki Tabu ‘i ‘eto‘etoladi, ta gea‘abo yaita ‘i bwago-
bwago Yeoba Eaubada matanaia. Ta tomota yauyaudi tokwarui
‘edia si da bwagobwago.  ‘Ai‘aila, saia sinabwana yauna si apwesa
bare‘u gete ‘ena, pwsru yau wawasae si losaia. Ta nigea ‘ebweu
sala ‘I apwesa sala gete nadigega. Saia gete ‘i loina nai Yeoba ‘ina
tapwaroro ‘i da susaila nai ‘i da sumwawasa bare ‘uya.

Ta Yosua ma‘ina tolosaiao ‘adi tarauwarao si pa‘idi, ga yaudi si
loemwawasidi  Ta kini nima nidi si lobedi gaula sinabwana ‘ena, ta
si giyaidi ta si loemwawasidi  Ta sala gete ‘enega sena Kenani ‘i

. . 6 6 ¢ ‘ 5 5 S
miami yarasi ‘ena Yosua ‘1 ‘ewena. ‘Aina tuta boda gidaridi sena
gote ‘ena sl tooro sala, ta nigea si ewaiwai gidarina.

‘Enega Yosua ma‘ina bodao si tauya yaarata ‘ena, ga nada kini
‘aidi wate ma‘idi tolosaia 1 losaiaedi Miroma bwasinao ‘edia. Ta
Yosua ‘i ewaiwai wawasae ta boda gete ‘i pa‘idi wate, Ta ‘enega
‘ina loina ‘I ewaiwai sena yauna ‘edia. Sena Kenani maibo ana
nigea ‘i ‘ewa‘ewa tuta gote. ‘Aina tuta mari boda ta mari boda
si too be si loinedi taudi, ta nigea sawesawedia si tooro Yosua mata-
naia. Tuta yauna ‘ina tolosaia ‘i nuganedi boda gidaridi gete ‘edia,
ga muriega sena maibo‘ana ‘i ‘ewena.




15

TETERA 5.

‘INAPWANA ‘EBWEUNA ‘INA LOSAIA
TOBUTOOTORODI MA‘ENAO.

Buki Cabu: Yosua /4:] ‘enega ga 19:51 ‘enaia.

Ni‘atu me Isireli si ewaiwai sena Kenan! ‘enaia, ta serabenaia be
maihbo‘ana si ‘ewa. ‘Asa sinabwadi ‘aidi st miami me Kenani ‘edia.
Ta ‘enega Yosua ‘i gibubu ‘aene bare‘u maibo‘ana ‘i da eguyai
tomota yauyauna ‘edia nadigega Mosese ‘ina loina gimi tutaia.

Ta boda Yuda ‘idi ‘inapwanac si mai Yosua ‘ena ‘idi bare'u
. . . .
manuna, ta tai ‘ebweuna ma‘edi. Tauna tai sinabwana ta ‘ana
: g : ey ]
esana Kelebi. Tauna Yosua ma'‘iyana si tauya Kenani ‘ena sabi
yausa. la ‘asiata gete ‘ena ‘I mal Yosua ‘ena, yakwara eiti ni‘atu
. io: ye: . . . {5a
‘I plismedi. Ta ‘i gwae Yosua ‘ena, "Yage nina Yeoba ‘i ona
Mosese ‘ena manugu ta manuyo ‘u mwaratonina. ‘Abo‘agu ya ona
‘ai‘alla ona mdi ‘ateguya si miami sena gete manuna. Gosedao ‘idi
TRT e e,
ona ona kabokabo manuna matauta ‘1 giyaidi  Ta ‘oio ‘u nua‘i‘isina
. . . 3 (3
Mosese ‘ina ona ‘eguya ‘asiata gote ‘ena. ‘| gwae ‘aene bare‘u
nina ‘aegu ‘1 alaina tauna 't da eegueguya atala, manuna Y eoba ‘ena
: i e i
uemisa". Wate Kelebi ‘1 gwae, "Mosese yage gete ‘i onaedi ga
¥ e M
ni‘atu yakwara poti paibi si gumwara. Ta Yeoba yawasigu ‘i ‘ita-
e s b s 4 . .
‘I''sina tuta maitbo‘ana gote.  Ta ‘lgu waiwal tuta gete nadigega ‘igu
. . . ‘-
waiwal tuta gote saia manuna. ‘Enega ya sida be Mosese ‘ina
2 . 2 g " 7 3 (54
onaupaupa nina ‘v da losarom ‘eguya batua". Ta ‘enega Yosua ‘i
"cl b b ‘ b G ‘ d . ‘ T
eonena, obo‘ana be ‘oio ‘u da esinua ‘amu egueguya. To sena
nuanuaio"?

Ta Kelebi nina ‘i e‘isena ta ‘i gwae, " ‘Ebweu sena nuanuagu.
Sena gote ‘otala ‘i miami. Lowa ‘asa sinabwana ‘ebweuna ta ‘itena
ola debanala, ta ‘ana ‘ari gurewa sinabwana, ta ‘ana tomianao tai

duduradi ta waiwaidi.  Nai ta1 nidi ta ‘itedi ni‘atu si mwawasa, ta
esia natudiao st miami ‘asa gote ‘ena ga batua. ‘Abo‘agu ya mwa-
ratoni ‘asa gote ‘ana ‘ari ‘I tu‘e wawasae, ta ‘i mwau. Ta Yeoba

‘i da lemegu be ‘ina lemega ‘asa gote ya da ‘ewena be tomota nidi
yada pa‘idi. ‘Asa gote ‘ana esana Ebironi".

Gete ‘ena ta ‘ita Kelebi ni‘atu ‘i ‘atepatu sinabwana.  Sawesa-

) . . 6 o [}

wenala be ‘ebweu sena bobo‘ana ‘i da esinua, ‘ena Yosua magose-
. an : ! .

nao si ewaiwai. 1a tauna tuga ‘asa sinabwana ‘ebweuna ‘1 esinu-

ena ‘ena me Kenani si ‘elomia waiwai ‘aredi. Kelebi yakwara eiti

paibi mi‘atu ‘i lobena, ta ‘ina ‘atepatu be ‘ina emisa Yeoba ‘ena

tuta gote nadigega ‘Ina emisa gimi tutaia. :

‘Enega Yosua ‘i eonena, "‘Abo magosemwao ‘asa sinabwana
gote ma‘ana tomianao duduradi wa ‘ewa, nate ‘amu egueguyai".
‘Enega ‘inapwana nina ‘ina tolosaia ‘i egogonedi ga si tu‘e Ebirom
‘ena sabi losaia. Ebironi gete ‘ena Eberamo be, lsako be, Yekobe
be ‘adi ‘ari‘ari st miami. Ta Yeoba 'ina lemega Kelebi magose-
nao si ewaiwai ta tomota nidi si pa‘idi. Ta tai mdi si dena Ebironi
‘enega ga si tauya ga me Pilisitia ma‘ediao si lo‘asa. Ta Kelebi ta
tubunao ‘asa Ebironi si giyaina tuta dudurana.

‘Enega Yosua bare'u gote ‘i eguyai tomota yauyaudi ‘edia.  Susu
‘erua ta tupwana ‘adi egueguya ni‘atu si gimi ‘ewena Yoridani mari-
esenaia, ‘ta enega susu naini ta tupwana siyamwayamwa ‘adi egueguya
manuna. Ta Yosua bare‘u nina ‘I eguyaena ‘edia ga yauyaudi si
sawara ‘i1di sena auauna nidi ‘edia.

Ta sawesawedaia ta nua‘i‘isi bare'v maibo‘ana si eguyai, ta me
Kenani maibo‘adi nigea si pa‘ipa‘idi. Boda gidaridi yaudi si miami
marisenaia ta marisenaia. la Yosua ‘ina mwawasa murinaia yaudi
gete si tooro saia ‘enaia, ta me Isireli tuta yauna si nuanua to‘ase
manuna Yosua magosenao saia si gimi losa‘una, ta sena maibo‘ana
nigea si ‘ewa‘ewa. Ta tuta nina Yosua bare‘u ‘i eguyaiena ‘ana
‘ita nadigega siwaroa ta guguya ‘i miami bare‘u maibo ana nina
‘enaia. Gote ‘arena ‘i eguyai tuta gote.

TETERA 6.
TO E‘ISA RARA TA ‘ASA ‘EBEDENA.
Buki Tabu: Yosua 20:1 ‘enega ga 21:45 ‘enaia.

Me Isireli ‘idi bubuna ‘ebweuna bubuna dumadumana. Gete

‘idi loina tai nina marital ‘i unugesiena manuna. ‘Abo’'ada ‘ida
bubuna ta mwaratoni. ‘Eguma tai ‘ebweuna mari tai ‘i ununa, tai
nina si tauyena toloinao matadia be ‘i etara. Ta ‘eguma si loba i
unugesiena, si li‘amina, la gea‘abo yaita ‘ebweu to‘ase ‘i onaona tal
nina manuna. ‘Eguma si loba ma‘arena mani tai nina ‘i loemwawa-
sina, si tagwarena tauna wate mwawasa ‘enaia.

Ta gimi tutaia taudi Lisia ‘ena si miami ‘idi bubuna dumadumana.
Nada, ‘abo tai ‘ebweuna si loemwawasina, tasina rarana ‘i e‘isena
ga ‘ana tounua ‘i loemwawasina. Ta ‘eguma tai nina nigea tasinamo
‘enega tubuna nai wana si e-to-e‘isa rara manuna. a to-e‘isa rara
nidi si onaupaupa ‘aene toloemwawasa nina si da loemwawasi taudi
nimadiega, ta gea‘abo sa‘isi ‘au‘ewena toloinao matadia, ta gea‘abo
si etara, ta gea‘abo si ‘ebe‘ebesa nai sawesawenaia ‘i da mwawasa
manuna ma ‘arena ‘1 ununa, naisawesawenaia sida li‘amina manuna
‘lunugesiena. Nali siterua si gesi kaiwe, ta ‘ebweuna ‘ina kunuwai ‘i
gisinena manuna nimana ‘1 amweiyal sinabwana. la gote ‘enega
gosiana ‘I unugesiena. Nai siterua si tauya be si tore, ta ‘ebweuna
gosiana ‘I unugesiena. | omwawasa nina ‘ina bu‘unao nigea si ‘ebe-
‘ebesa nai ma ‘arena nai nigea. Tua tuga, tasina nai tubuna nar wana
sitauya manini sabi loba toloemwawasa nina be sabiununa tauna.
Nate ‘aene si tauya ta rarana si e‘isena toloemwawasa raranega.
Tai nina ‘I tavya guinua gote ‘ena ‘ana esana si sa‘una ‘aene "To-e-
‘isa-rara".  Ta tuta nina Mosese ‘ina loina ‘i ‘ebwaea tomota ‘edia,
bubuna gete ‘i pa‘ara wawasae ‘edia ta nigea sawesawedia si

losa ‘una.

Ta ‘enega Mosese loina auauna ‘ebweuna ‘i ‘etoladi sabi e‘itadi
bubuna ‘ai‘aila ta guinua ‘ai‘aila yage gete manuna. Ta tuta nina
Yosua bare‘u ‘i eguyaiena Kenam ‘enaia, loina gete ‘i nua‘i‘isina ta
‘enega ‘1 lohmena ga ‘i gumuena.

Yosua ‘asa sikisi ‘i esinuedi.  ‘Etoi Yoridani ta badigegami, ta
‘etoi Yoridani ta emodeyega. Tomota yauyaudi ‘asa gotedisi mwa-
ratonidi, ta nigea ‘I mwau be ‘enega ‘aene gea‘abo ‘ebweu ‘i tautauya
monini ‘edia.  Ta Yosua ‘i esinua ‘ai‘ailedi be ‘enega mwa‘o ‘ena

O S o .G ‘ ‘ L I
me Isireli si mimi, gea‘abo ‘ebweu tai ‘i mia ‘edasora ‘asa ‘ebweuna

gote ‘enega. Nai ‘ana ‘edasora sinabwana ‘asiata ‘ervanamo. Ta
‘asa nidi si eesedi "‘Asa ‘ebedena". Be ‘enega tauna mani tai ‘i
unugesiena ga ‘edia ‘1 dena, gea‘abo to-e‘isa rara ‘i gitogitoona, ta
esia ‘i da etara toloinao matadia be taudi si da loina ‘ai‘aila.

. 1 03 . o s 5 (0 5 4o . oflo
Enega ‘abo tai ‘ebweuna gosiana nai mari tai ‘i unugesiena ‘i pili
manini ‘asa ‘ebedena ‘ebweuna ‘enaia. Ta to-e‘isa rara ‘i pilimuri-
. 0 o o a o S5 G . ‘ ‘ ‘ .
ena. la ‘abo ‘i giyaina ‘edaia, nai ‘asa ‘ebedena ‘ana ‘awa ‘enaia
= . el : gt
1 ununa nadigega ‘idi gimi bubuna. Ta ‘abo tai nina ‘i gimi rugu
. . o un
asa ‘ebedena ‘enaia, gea‘abo ‘I gitogitoona.

Ta ‘enega ‘asa gote ‘ana ‘inapwanao si ‘ebesa ‘ai‘aila todena nina
manuna. | a ‘abo ma‘arena mari tai nina ‘i loemwawasina, s ‘ebwa-
ena to-e‘isa rara nimanaia ta ‘i loemwawasina. Ta ‘eguma ‘iunu-
gesiena, ta mwawasa nigea sawesawenaila, to-e ‘isa rara si ‘etobodena
be gea‘abo ‘i gitogitoona. Ta si ‘ita‘i‘isina.

: SR ] Tk o ; et
Ta gete nadigega si ‘ita‘i‘isina. ‘Idi ‘asa ‘ana ‘ari gurewa

) . : :

‘enega si ‘etopwapwa, ga raba sisa‘una, ta to-e‘isa rara si ‘elobo-

; 4 s : : ;

dena be gea‘abo raba nina soranaia ‘t meemai. Taraba nina soranaia
. - g o ‘ 6

todena nina ‘i paisewa, ta ‘i bagura be ‘ana ‘i loba.

Ta si loina ‘aene todena nina ‘asa gote ‘ena ‘i da miami ga totaria
sinabwana ‘i da mwawasa. Ta ‘eguma totaria sinabwana ‘i mwa-
wasa, sawesawenala ‘1ila ‘ina ‘asaia be ‘i miabobo ‘ana, ta gea‘abo
yaita nal ‘1 gitogitoona unua gote manuna.

Loina gete ‘arama‘i‘ita ‘i e‘ita me Isireli ‘edia, ta ‘enega si loinedi
taudi ta gamwasoara nigea ‘i loiloinedi. Ta loina gete ‘enega si
sinabwa etala ‘ai‘alla ‘enaia.

Ta susu ‘ebweuna bare‘unigea si lobaloba. Nigea ‘adi eguegu-
yaimo. Taudisusu Libai. Susu gete totaria Eaubada matanaia.
Taudi tabenakeli si ‘ita‘i‘isina ta tapwaroro si guinuena. Ta Mosese
be Yosua si nuena mgea ‘ana bobo‘anamo be totaria yauyaudi sena
‘ebweunamo ‘ena si miami. Ta ‘enega si weyaridi ga ‘asa ‘aina si
‘ebwaedi mari esena ta mari esena ‘edia. Ta nada totaria nidi si
miami ta si bagubagura. Ta yakwara ‘ebweuna ‘ebweuna si tau-
tauya ‘idi ‘asega ga tabenakeli ‘enaia, be ‘idi tuta si ‘ewa be si taria.

Ta ‘eguma ‘idi tuta gote ‘I gugumwara si ila limana ‘idi ‘asaia. Ta
mari yakwara si tauya ‘idi tuta ‘ena ga si guinua nadigega.

Ta tuta nina guguya sinabwana ‘i apwesa Kenani ‘enaia, Yosua
‘asa ‘ebweuna ‘I esinuena ta ‘ena tabenakeli si ‘abina. ‘Asa gote
‘ana esana Sailo. Ta ‘asa gote ‘idi sena ta gamwagamwaninaia.
‘Enega Yosua tomota ‘i loinedi ‘aene matoi tabenakeli ‘ena ‘si da
tu‘e sabi tapwaroro nada yakwara ‘ebweuna ‘ebweuna.

Ta gete tuta ‘etoi nidi ;- Ataona Sagarina, ‘ena lami si ununa
ga si gabuna ga si e‘ani: Yoeyoe Sagarina ‘ena tomota si miami
yoeyoe ‘ediata ‘enega ‘idi mia dudurana kaukaudaisinamo ‘ena sj
nua‘i‘isina : ta Penitikosi Sagarina, ‘ena bwa‘a gimiuana si sa‘una
Eaubada matanaia.

Ta tabenakeli si ‘abina Sailo ‘enaia, ta matanaia ‘ebetaria barasa
sl sa‘una, ta gote ‘ena marua ‘asiata ‘ebweuna ‘ebweuna si taria

Eaubada ‘ena.

Ni‘atu Eaubada ‘ina onaupaupa ‘edia ‘i guinuena, ta ‘idi sena
o

' : - . : : 3
ni‘atu ‘i ‘ebwaedi, ta si eyawai‘ata ‘adi tarauwarao ‘ediega.

- 2 2 . 4

TETERA 7.
‘EBETARIA BWAS[ DEINAIA TETERINA.
Buki ‘Cabu: Yosua 22:1 ‘enega ga 24:33 ‘enaia.

Ni‘atu me [sireli saia si losa‘una, ta ‘i abe yauyaudi si sasawara
‘idi sena ‘edia. ‘Enega Yosua ‘ebelo‘asa nina si guinuena Giligali
‘enaia ‘i loesawarina wate. Ta tomota yauyaudi gote ‘ena si miami ga
‘I abe si tatauya, ga Yosua ‘i onaona ‘edia. Ta nua‘i‘isina susu ‘erua
ta tupwanasi miami Yoridani mariesenaia, ta ‘idi tolosaia yauyaudi
si abara sabi lemedi gosediao. Ta taudi ‘i abe si abara limana, ta
‘edia Yosua ‘i gwae, "Yage yauyauna nidi Mosese Eaubada ‘ina
tai ‘i loinemi mi‘atu wa guinuedi. Ta gete tuga ‘i abe wa iila
mwanemiao ‘edia be natumiao ‘edia, Yoridani mariesenaia. ‘I bobo-

‘ana be wa da tauya. Ta ‘i lobwenemi be Eaubada ‘ina loina
maibo‘ana wa da nua‘i‘isi, be ‘ena wa da etoguinua ‘ai‘aila, ‘atemi
maibo ‘anega be, yaruyaruami maibo ‘anega be ".

‘Enega Yosua ‘1 onaobobomedi Eaubada ‘ana esanega ga ‘i
etunedi. Ta Sailo st pilisinena tasimai Yoridani ‘ena. Ta nada
gurewa sinabwana ‘ebweu ‘ena ‘ebetaria si guinuena gurewega.

Ta manini ‘idi guinua gete teterina ‘i sinabwa me [sireli ‘edia.
Eaubada mi‘atu ‘i lonedi ‘aene ‘ebetaria ‘ebweunamo si da ‘abi
tomota yauyaudi manudi. Ta wate ‘i loina ‘aene ‘ebwaeadaita
‘ebweuna si da sa‘u gonagonaia be boiboiya ‘ebetaria ‘ena yauyaudi
manudi. Tagote ‘enega Eaubada ‘itoo be ‘i gilosipwedi ga boda

‘eb
ebweunamo.

Ta me lsireli si gamwasoara tuta nina tetera gote si nonona,
it o iy i e |
manuna ni‘atu ‘ebetaria ‘I miami yauyaudi manudi Sailo ‘enaia. Ta
) ; : : . :
‘I abe sitooro saia ‘ena boda ‘erua ta tupwana nidi ‘edia.

Ta nugana totaria ‘ebweuna ‘ana esana Piniasi, Eliesa natuna,
si etunena sabi enaida boda nidi ‘arena ‘ebetaria gote si ‘abina. Ta
‘inapwanao teni ma'‘enao si tauya. Ta si mai susu Rubeni, be susu
Gada, be tupwana susu Manasa, ( taudi ‘ebetaria si ‘abina ta
‘enega ) ta si gwae, " To‘ase sana gete ‘omi wa guinuena bada ga
‘ebetaria gete wa etoorona > Mwa'adega ‘imi nuanua? ‘Aene
Yeoba Faubada wa pilisinena be mari Eaubada ‘ena wa da bwago-
bwago ga ? Nigea wa nuanua ‘i‘isi Eaubada ‘ina gamwasoara ‘edaia
tuta nina ta bwagobwago tokwarui ‘edia? Gea ‘abo sa‘i ‘omi loina
wa le‘oena. FEaubada ‘ina ‘ebetaria ‘i tootooro Sailo ‘enara”.

Ta tai nidi si gwae, "Gosemao, nuami gea‘abo si to ‘uto ‘umali.
Yeoba Eaubada ‘i mwaratoni ‘abo‘ama ‘ebetaria gete nigea ‘a ‘abi
‘abita ‘aene ‘ena taria ‘a da guinua. Gele ‘a etoorona be ‘enega
natumao si da ‘ita, ‘ima sena gete ‘ena ‘i tootooro. Ta ‘enega ‘edia
‘ada ona, "Wa ‘ita ‘ebetaria gote ‘i tootooro be ‘i simana ‘aene ‘abo-
‘ama sena gete ‘ena ta ‘omi Y oridani mariesenaia boda ‘ebweunamo".
Ona ‘ai‘aila, gete ‘a ‘abina ‘ebesimana manuna be ‘enega yauyauda
ta da nua‘i‘isi ‘abo‘ada boda ‘ebweunamo. Ta Eaubada ‘ebweu-

namo ‘ena ta bwagobwago".

Ta Piniasi ma gosenao ‘idi ona gete si nonona ma ‘idi gwausoara.
Ta ‘ebetaria nina si eesena Edu, ta ona gote ‘ana gibui "'Ebe’ita",
nai "'Ebesimana". Ta muriega si ila ga yage yauyauna getedi si
simanedi gosediao ‘edia.

Ta tuta gete ‘ena Yosua ‘i etai sinabwa. Yakwara wani anaredi
ni‘atu ‘i pilisinena. Ta ‘I mwaratoni ‘ina tuta ‘ana ‘ebelosaroa ‘i
abe, ‘enega nuanuana be ‘ina ona muria ‘i da ‘ebwaea tomota
‘edia. Ta ‘enega boda maibo‘ana ‘idi ‘inapwanao be ‘idi toloinao ‘i
bwau-egogonedi ‘asa Sikemi ‘enaia, nate ‘ina ‘asa tauna serabenaia.

Ta ni‘atu yauyaudi si apwesa matanaia, ‘enega ‘i gienua'i‘isidi
Faubada ‘inalema tamzdiao ‘edia be wate taudi ‘edia. Ta Eberamo
‘Ina tauya sena nigea ‘I mwaramwaratonina ‘ena teterina, ta wate
Yosepa ‘ina apwesa ltipita ‘ena teterina ‘i simanedi ‘edia. ‘| gie-
nua ‘i ‘isidi Eaubada ‘ina anugana [tipitega ga Kenani ‘ena manuna ‘i
simana ‘edia. Ta Eavbada bare‘u gote ni‘atu ‘i ‘ebwaedi ta guguya
‘ena si miami ‘ina lemega. ‘Enega ‘i gwae, "‘Omi wa miami gete
tuga ‘asa nigea wa ‘abidi ‘edia, ta bagura nigea wa‘asodi ‘ediega wa
e‘al. Yeoba FEaubada yage yauyauna geteni‘stu ‘i ‘ebwaemi. ‘E-
nega Faubada wa da matautena ta ‘ena wa da etoguinua ‘atemi mai-
bo‘anega. Ta ‘eguma ‘aimi mari eaubadao ‘edia wa bwagobwago
nadigega Eberamo tamana mari eaubada ‘ena ‘i bwagobwego Yon-
dani mariesenala, ta nadigega ‘aidi si bwagobwago ‘ena Itipita
‘enala, gete tuga eaubadao nidi wa da ‘ewayauledi, ta Yeoba Eau-
bada Tebweuna ‘ena wa da guinua. Ta ‘abo ‘ana ‘ita to‘umalina
‘emia be Eaubada ‘ena wa da guinua, batua wa da esinua yaita
‘ena wa da guinua. Ta abo'aguta ‘igu anua ‘ana tomianao Yeoba

‘ena ‘a da guinua".

Tatomota yauyaudi nidi si gwae, "Gea‘abo ‘abo‘ama Yeoba
‘enega ‘a sanaila ga mari eaubadao ‘edia ‘a etoguinua Yeoba ‘esia ‘]
‘au‘ewatu ‘eyema ltipitega ; taYeoba esia ‘ama tarauwarao ‘i pa‘idi
matamaia ; ta Yeoba esia bare‘u gete ‘i ‘ebwaema. ‘Abo‘ama
Yeoba ‘ena ‘a da guinua. Tauna Isireli ‘ina Eaubada ta ‘enega".

‘Enega Yosua ‘i eonedi, ta ‘i gwae, "Ta sawesawemia wa nua'i'isi
Eaubada ‘ina loina loina pa‘arina. ‘Eguma wa onaupaupa be ‘ena




22

‘wa da etoguinua, ga muriega wa sanaila be man eaubadao ‘edia wa
; . L

guinua, ‘i da gamwasoara ‘emia. Tauna Eaubada Tabu tuga ; tauna

Eaubada e‘isa‘isawanina ta ‘enega".

Ta tomota nidi si gwae, "*Abo‘ama ‘a ona‘ai‘aila matamuya.
Eaubada ‘ena ‘a da guinua".

Ta ‘enega Yosua tomota ‘idi onaupaupa getedi ‘i ‘etoladina loina
‘ina buki ‘ena be ‘enega mari tomota si da sawa, be si da nua‘i‘isina.
Ta keigwana sinabwana ‘arenala, gurewa sinabwana ‘ebweu ‘1 etoo-

. . . ‘ ‘- n 6 ‘ ‘-
rona, Sikemi nina ‘enaia. Ta ‘i gwae, "Wa ‘ita, gurewa gete ‘ebe ‘ita

matadaia, be ‘enega ‘imi Eaubada gea‘abo wa eyaseyaseyena".

‘Enega Yosua tomota ‘i etunedi ‘adi egueguyai ‘edia. Ta tuta
dudurana nigea ‘i gumwagumwara ga Yosua ‘I mwawasa. la ‘ana
yakwara ‘adi yau wani anaredi be teni. Ta tuta nina tomota nidi
Yosua si ‘itena mayawasina 1 miami, me [sireli Yeoba Faubada ‘ena
si guiguinua nadigega ‘idi onaupaupa.

TETERA 8.

‘EBWAEADAITA NINA 1UDI ‘I ME'ENA
KINI EGILONI ‘ENA TETERINA.

Buki ‘Gabu: Goloinao I:] ‘enega ga 3:31 ‘enaia.

Ni‘atu Yeoba yage yauna ‘i ‘ebwaea ta wate ‘i guinua me Isireli
manudj, ta ni‘atu taudi st onaupaupa ‘enaia ‘aene gea ‘abo si eyaseyase-
yena. ‘Enega sawesawedaia ta nuanua ‘aene gea ‘abo si sanassnaila
Tauna ‘enega be si tapwaroro tokwarui ‘edia. Ta, wa ‘ita, Yosua ‘i
kwaia, ta wate yauyaudi nidi Yosua si ‘itena, ga muriega tomota
Y coba si nuapupurena ta si bwagobwago tokwarui kaiwe ta tokwarui
gurewa ‘edia.

Ta ‘egumata ‘ebesa ‘ai‘aila nai nigea ‘ebenuaowana sinabwana.
Manuna me [sireli tuta gete ‘ena nigeasi bwagobwago taudimo
tokwarui ‘edia. Ta sena yauyauna serabedia ‘ana tomianao si
bwagobwago tokwarui ‘edia. Nadigega tuga me Itipita, be me

Idoma, be me Moabi be me Pilisitia. Ta ‘aina tuta natudiao si
loemwawasidi ‘idi ‘ebetaria ‘edia ‘aene gote ‘enega ‘idi eaubadao
st da nuabobo‘ana ‘edia.

Ta wate me lsireli me Kenani yauyaudi nigea s1 pa‘ipa‘idi ‘idi
senega. Yaudi si miami, ta ‘idi tokwarui yau wawasae si tootooro
kaiwe sinabwadi ‘aredia, ta ‘oia debadia. Ta ‘enega me Isireli
tokwarui yau wawasae si ‘itedi, ta totapwaroro yaudi si ‘itedr si
bwagobwago matadia. Ta taudi ‘idi Eaubada nigea si ‘ita‘ita.
Ta ‘idi tabenakeli ‘i mia ‘edasora mari esenaia, ta ‘idi guinua yauna
ta ‘enega yaudi nigea si tu‘etu‘e gote ‘ena sabi bwagobwago
Yeoba ‘ena.

Ta ‘enega gete ‘i apwesa me Isireli ‘idi Eaubada ‘ina tapwaroro
si nuapupurena, ta tokwarui ‘edia si bwagobwago. Ta muriega si
tagwaredi guinua to‘umalna yauna ‘edia. Ta ‘enega Yeoba ‘i
tagwara be si elouya. Ta ‘adi tarauwarao si mai ga si giyaidi, ta
si loinedi. Manuna, ‘eguma Yeoba nigea ma‘ed: me Isireli si neneta
wawasae. Ta yaudi st egomabeso, ta ‘adi tarauwarao x1 mal ta
‘adi masura be ‘idi bulumakau si ‘ewedi taudi manudi.

Ta ni‘atu me lsireli si elouya tupwana, ga Yeoba ‘ina lema gimi
tutala si nua‘i’isina. Ta ‘enega si nua‘ebuni ta tckwarui nidi s1 gui-
toyasedi ga Yeoba ‘ena siila limana ta ‘ena si bwagobwago. Ta
tuta yauna Yeoba ‘idi sida ‘I nonona, ta ‘enega tai sinabwana ‘ebweu
‘I gietoorona, ta tauna me Isireli ‘I ‘etoseyedi ‘adi tarauwarao ‘ediega.
Tai sinabwadi nidi si eesedi " Toloinao". Ta me Isirell ‘idi loina si
nonona ta si bobo ‘ana.

Ta wta nina toloina nina mayawasina ‘i miami me lsireli s emata-
matana ‘Ina loina ‘ena ta Yeoba ‘ena si tapwaroro. Ta tuta nina
toloina nina ‘| mwamwawasa, me lsireli Yeoba si nuapupura limena
ga st ilaila tokwarui ‘edia, ga to‘umalina ‘ena si miami ga ‘asiata nina
Yeoba marn toloina ‘I etunena ‘edia. Gete nadigega me isireli si
bubuna esa Yosua ‘ina mwawasa murinaia ga yakwara tiri anaredi si
gumwara. Ta yakwara uidi ‘edia man ‘ebelona ‘adi yau sebeni si
etoloina me Isireli ‘edia. ‘Ebweu ‘i gimi loinedi ga Yeoba ‘1 ‘eto-
seyedi, ‘enega si miabobo‘ana tuta gidarina, ga wate mari tomota
s loinedi.

Ta tokwarui nidi si nugana me Isireli ‘edia ‘adi esana Beali be
Asirodi. Beali ‘ana ‘ita tupwana nadigega tal ‘ana ‘ita, ta Asirodi
‘ana ‘ita nadigega waine tuga. Me Kenani tokwarui getedi si etoo-
rodi lo‘oia‘oia debadia, ta me [sireli ‘edia sitauya, ga matadia si
be‘umwa ‘uta ta si bwagobwago.

Me Mesopotemia si gimi ewaiwai me Isireli ‘edia. ‘[di kin1 ‘ina
tolosaia ‘i ‘au‘ewedi ga sena Isireli si ‘ewena ga yakwara eta me
Isireli si etoguinua ‘edia. ‘Enega si nua‘ebuni, ga Yeoba ‘ena si
bwau, ga ‘i nonodi ga tai ‘ebweu ‘ana esana Odinieli ‘i bwauyena,
ta ‘i ‘etoseyedi me Mesopolemia nimadiega. Ta muriega Odinieli
‘I loinedi ga si bwagobwago Yeoba ‘ena. Odinieli me Isireli ‘idi
gimi toloina.

Ta Odinieli ‘i mwawasa, ga tomota si sanaila ga tokwarui ‘edia
si bwagobwago limana. Ta tuta gote me Moabi si mai ta si unudi.
Me Mosbi ‘idi kini tuta gote ‘ana esana Egiloni. Tauna ‘ina loina
pa‘ara wawasae me Isireli ‘edia. Ta wate si nua‘ebuni ta Yeoba
‘ena st sida, ta tai ‘ebweuna ‘ana esana lud: ‘i bwauyena ‘aene ‘i da

‘etoseyedi.

Ta ‘asiata ‘ebweuna ludi gete ‘i mai kim Egiloni ‘ena, ta ‘i gwae
‘awa ‘ana to‘ita‘i‘ita ‘ena, "‘U da tagwara be ya da rugu kini
mitanaia. ‘lgu tomota ‘idi ‘ebwaeadaita ya me‘ena". ‘Enega si
tagwara ga ‘i rugu kini matanaia. Ta ‘ebwaeadaita gote ‘i sa‘una

ga kini ‘enega ‘i apwesa.

Ta tuta gidarinamo ‘i gumwara ga wate ‘i mai limana ta ‘i sida
limana ‘aene si da tagwara be kini ‘ena ‘i da rugu, be ‘ebweu yage
N . €o 6o o . . . ol oG 6
1 da eonena. Ta sinua‘i‘isina ‘ina ‘ebwaeadaita nina kini ‘ena ‘i

¢ . . oo 5 5 G0
me‘ena, ta ‘enega si nuena tauna kini gosiana, ta silagwara ga ‘I
rugu kini matanaia.

Ta ‘ebweu yage ludi ‘i lemena. Tuta gote ‘ena tomota yaudi ma-
‘idi sisisaia si tauya dadana. Ta ludi ‘ina sisisaia nigea si ‘ita ‘ita.
Ta lud: tuga tai dumadumana. Tauna yage yauyauna ‘i guinuedi
gezeuminega, ta ‘enega ‘Ina sisisala marl senaia 'Isa una, ta ‘ana
‘oama ‘i lobodebodena.

Ta ludi ‘i rugu kini ‘ina ‘ari‘upa ‘ena, ta kini ‘ena ‘i gwae,
"Simana kwaia ‘ebweu ya me‘ena ‘emuya, kiniye". ‘Enega yaudi
‘ari‘upa gote si pilisinena. Ga ludi ‘i tauys kini serabenaia ga ‘ina
sisisala ‘1 ‘ewena, ga gamwanaia ‘i labatena, ta ‘ana gadara ‘I rugu
wate. Ta kini nina ‘i kwaia manini, ta nigea sawesawenaia be ‘i
bwabwau. Ta ludi ‘ina sisisaia ‘1 pilisinena ga ‘1 apwesa mari ‘awa
‘enega. Ta kini ‘ina toguinuao si nuena kini ‘i ‘enomwataia ta ‘enega
nigea si tautauya serabenaia. Ta muriega si mwaraton ‘1 mwawasa
Ta ni‘atu ludi ‘i tauya ‘edasoraya.

ludi ‘i tauya ga yoguli ‘i mu‘ena ‘ina senaia, ta ‘ina tomota ‘i bwau
egogonedi. Ta si tooro saia ‘ena ga me Moabi si pa‘idi. Manrna
me Moabi ‘idi kini si emisena sinabwana, ta tauna ni‘atu ‘i mwawasa.
Ta ‘enega ludi ‘i etoloina me Isireli ‘edia, ta tauna toloina ‘eruena.
Ta tuta dudurana gete ‘enega me Isireli guguya ‘ena si miami.

Muriega me Pilisitia si mai sena Isireli ‘enaia. Ta Samigan ‘i
etoloina tuta gote. Ta tauna tobagura yaudi si lobedi, za si pe-
‘idi, ta ‘enega me Pilisiia nigea si ‘ewa‘ewa sena gote, ta me
Isireli taudimo si loinedi.

TETERA 9.

WAINE ‘EBWEU ‘I EWAIWAI WAWASAE
SAIA ‘ENAIA.

Buki Cabu: Toloinao ‘upwa 4:1 ‘enega ga 5:31 ‘enaia.

Wate me Isireli Eaubada ‘ina tapwaroro si pilisinena ga si bwago-
bwago tokwarui ‘edia nadigega gosediao si guiguinua. T a si guinua
to‘umali wate. Ta ‘enega Eaubada ‘i tagwara be ‘idi to‘umalina
‘ana e'isa si lotoona. Ta tuta gete me Kenani ‘idi kini ‘ebweuna
‘ana esana Yebim ‘ina tolosaia ‘I etunedi Isireli ‘enaia. Ta tolosaia
nidi ‘adi tonugana ‘ana esana Sisira.  Ta Sisira ‘ina boda ‘ena tolo-
sala ‘aidi si geru waga lisilisi ‘edia.  Waga nidi si gibubudi kainumu

‘enega. Ta waga nidi ‘enega si losaia. Ta me Isireli si matautedi
sinabwana.

Ta me Isireli yaudi si rugu Yebmi ‘ina loina ‘ena, ta tauna be
Sisira ‘idi loina mwau wawasae ‘edia. Gete ma ‘ata me Isireli si rugu
‘adi tarauwarao ‘idi loina ‘ena, ta ‘i mwau ‘edia. Ta muriega si
nua ‘ebuni ga siila limana Yeoba ‘ina tspwaroro ‘ena, ta tokwaru
nidi si ‘ebesinedi.

Ta tuta gote waine ‘ebweu ‘i etoloina Isireli ‘enaia. Me Isireli
‘idi toloinao ‘adi yau maibo‘ana pipitini, ta yaudi me‘olotodi. Ta
gete ma‘ebweuna namo waine ‘I etoloina ‘edia. Tauna ‘ana esana
Debora. Ta tuta yauna ‘I miamiatoa ‘ina kaiwe nadigega niu ‘are-
naia ta taudi st mai ‘ena ‘ilemedi. Ta ‘ina bubuna bobo‘ana wawa-
sae, ta ‘Ina sinasinapu gea ‘abo ta gwaegwae. ‘| sinasinapu wawasae,
ta ‘enega yaudi me‘olotodi si mai ‘enaia sabi etala matanaia. Ta
tauna ‘i etoloina manuna Yeoba Yaruyaruana ‘i mwa ‘uta ‘enaia,
ta nigea saia ‘enega ‘i loiloina.

: e : N ;
Ta Debora ‘i nonona tomota ‘idi miato‘umalina Sisira ‘ina loina
‘ubuninaia. Ta tal ‘ebweuna ‘I mwaratonina, sena Napitalal ‘ena ‘i
Skl ; : 5 ; i
miami, ta ‘ana esana Beraki, ta tai ‘atepatu ‘arena. Ta ‘enega ‘ina
topilivareyare ‘i etunenawa ta ‘i eonena ta ‘i gwae, "Beraki, susu
# X 5 5 e o r e 5 .G
Isireli serabemuya si miami ‘u da bwauegogonedi ‘oia Tebori ‘enaia.
Yeoba ni‘atu ‘i eonegu ‘aene Sisira ma‘ina bodao ‘i da tagwaredi
. 6
nimamuya ta enega".

Ta Beraki ‘i matauta ta nigea nuanuana be tebweuna ‘i tatauya
gumua gete ‘enaia. Ta ‘enega Debora ‘i e'isena ta ‘i gwae, "‘Eguma
‘olo ma‘lyagu ta tatauya, e ya tatauya:ta ‘eguma ‘olo nigea ma-
‘lyagu ta. tautauya, gea‘abo sa‘i ya tautauya.”"

‘Enega Debora ‘i gwae, "*Abo‘agu ma ‘iyaio ta da tauya saia gete

; = : ;
‘enaia. 1 a manuna Yeoba nigea ‘u emiemise, ta ‘amu bwau nigea
‘u nonona, gea‘abo Yeoba Sisira ‘i tagwatagware nimamuya, ta esia

: 7 “d c
walne ena 1 da tagwarena".

Ta ‘enega Debora ‘ina kaiwe nina ‘i pilisinena ga ‘1 tauya Kedesi
‘enala, ‘ena Beraki ‘i miami. Ta siterua si tauya dadana ga me

[sireli si bwauegogonedi. Ta tal teni tausanao si nonodi, ta ma‘idi
gwegwe sala si egogona, ta ‘oia Tebori ‘ena si lo'asa. Ta Debora
nina ‘i nuganedi. Ta si ‘ita mwa'ula ‘idi ‘ebelo‘asa gote ‘enega
‘otz Tebori ‘enaia, ta matadia Sisira ‘ina boda maibo‘ana ‘i miami.
Ta taud: ‘idi anua kaleko yau wawasae, ta ‘idi ose yau wawasae, ta
‘idi waga lisilisi yau wawasae. Ta Debora nigea ‘i ‘ate‘atesa ‘ara.
Ta Beraki ‘ena ‘i gwae, "*U da tooro, ta yauyaumi wa da mwa 'uta,
ta ‘asiata gete Yeoba Sisira ‘ina boda maibo‘ana ‘i da ‘ebwaea
nimamuya". Ta Beraki yogul ‘I mu‘ena, ta ‘ina tai ‘i bwauyedi,
ga yauyaudi si muriena ga si pilimwa‘uta Sisra ‘ina boda ‘edia.
Ta me Kenani si losuyaedi, ta si matauta sinabwana, ta nigea sawe-
sawedia si gibubudi saia manuna nadigega ‘idi bubuna. Ta ‘enega
si dena yauyaudi, ta Sisira wate. Ta Yeoba ‘i lemedi gote ‘ena.
Ta bwasi Kaisoni ‘i ni‘'u wawasae, ta yaudi ‘ena si pili ga si darara
gasimwawasa. [|a yau wawasae si mwawasa [sireli nmadiega.

Sisira ‘1 ‘itena me Isireli si ewaiwai ta ‘enega ‘ina waga lisilisiega ‘i
sobu ga ‘aenega ‘i dena. Ta abatau tupitupinaia anua kaleko ‘ebwe-
una ‘1 lobena, ‘i tootooro, ta ‘ena Sisira ‘i rugu.

Anua Kaleko gote tai ‘ebweuna ‘ana esana Iberi ‘ina anua. Ta
mwanena ‘ana esana Yeell ‘I miami anua soranaia. Ta Sisira ‘i
mwaratonina ta ‘ena ‘i gwae, "‘lgu ‘inapwana, ‘udaruguma. Gea-
‘abo ‘u matamatauta". Ta ‘enega Sisira ‘i rugu ‘ina anuaia, ta
Yeel ‘i bwasena balaniketi ‘enega, be ‘enega gea‘abo ‘ebweu ‘i
‘ita‘ita. Ta Sisira bwasi ‘i sidena. Ta Yeelinigea ‘i ‘ebwa ebwaena

bwasi, ta susu esia. ‘Enega Sisira ‘i ‘eno, ta ‘i ‘enomwatala. Ta
‘I ‘enomwataia ga Yeeli ‘i rugu limana anuaia, ta nimanaia anua-
nala ‘ana ‘eloyaina ‘i ‘ewena, ta wate lopera. Ta ‘i sigana ‘enala,
ta ‘efoyaina nina ‘i tutuna naasa‘ssa’arinaia, ta ‘i ‘etobwarcna ga

‘ 3 D0 .
bare uya. Ga enega Slsn‘a ‘l mwawasa.

Tuta gidarinamo ‘i gumwasra ga Yeeli Berak: ‘i ‘itena i lagzlagama.
‘Enega ‘I apwesa ‘ena, ga ‘i eonena, "‘U da mai be tai nina ‘u
‘ebe‘ebesei ya da e‘itayo". Ta si rugu anua soranaia, ta nada Beraki
Sisira nina ‘i -‘itena mwawamwawasina ‘i ‘eno‘eno bare ‘uya, ta
‘etoyaina nina naasa‘asa‘arinaia ‘i miami tuga.

Yeeli ‘ina guinua guinua to‘umalina. Nai ‘abo‘ada ta da gwae
‘aene ‘I sipupuyena, ta muriega ‘i loemwawasina. Ta tuta gote
me Isireli me Kenani si guitoyasa ‘ai‘ailedi, ta ‘enega Yeeli 'ina.
guinua gote si tupuna manuna ‘ina guinua gote ‘enega me Isireli ‘1
‘etoseyedi ‘adi tarauwarao nimadiega. Ta tuta gote ‘enega ga
yakwara yauna me Isirell guguya ‘ena si miami. Ta Debora nina
wari ‘ebweuna ‘i edalena gete guinua nina manuna. Ta war gote
Toloinao ‘upwa 5 ‘ena si ‘etoladina.

> O

TETERA 10.

GIDIONI TA ‘INA TAI TIRl ANAREDI
‘ATE'ATEPATUDI.

Buki ‘Cabu: <Toloinao 6:1 ‘enega ga 8:28 ‘enaia.

Yakwara ‘aina me Isireli si bwagobwago Yeoba ‘ena, ga muriega

si ila limana bubuna to‘umalina ‘ena. Ta wate Yeoba ‘i tagwara
ga ‘1di to‘umalina ‘ana e‘isa si lotoona. Ta tuta gete me Midiani
si losaia ‘edia. Ta tuta gote susu ‘erua Isireli ‘ena s1 mia to‘umali.
Nate susu Ipireimi ta susu Manasa. Ta yakwara ‘ebweuna ‘ebwe-
una, ga ‘ana laba yakwara sebeni, me Midiani si mwa uta sesol ‘ana
tyutaia ga ‘adi masura maibo‘ana si ‘ewena. Ta ‘enega me lsireh
nidi nigea ‘adi masuramo ta nigea ‘ebweu to‘ase wate ‘idi yobai
manudi. Ta tuta yauna ‘abo pwatura ‘i tatabwa me Midiani ‘idi
yobai si tauyedi sena Isireli nina ‘ena ga nada si e‘enidi.

Ta ‘enega me lsireli ‘idi ‘asa ta ‘idi bagura si pilisinedi ta si mia-
kwaia durua yauna ‘edia ta ‘oyaia. Ta ‘eguma masura tupwana si
sesoni si sa ‘ukwailena gaula ‘edia.

Ta ‘asiata ‘ebweuna tai ‘ebweuna ‘ana esana Gidioni witi ‘i loutuutu

kwaia. Ta tai gote ‘i ‘ita tu'e, ga anelose ‘ebweuna ‘i ‘itena ‘i
miatoa keigwana ‘arenaia. Ta anelose nina ‘i gwae, "‘Oio ‘atepatu
‘ana tal waiwaina, ta Yeoba ma'‘iyaio. ‘U da ‘atepatu be ‘imu

tomota ‘u da ‘etoseyedi me Midiani nimadiega". Ta Gidioni ‘i
e'isena ta ‘i gwae, "Mwa ‘adega sana ‘abo‘agu Isireli ya da ‘eto-
seye ese? ‘lIgu bu‘unao gomagomabesodi Manasa ‘enaia, ta ‘abo-
‘agu gidarigu tamagu ‘ina anuaia”.

Ta Gidioni ‘I nuena tauna ma ‘iyana si onaona nigea anelosenamo, ta
esia ‘Inapwana Yeobatuga. Ta ‘enega ‘ebwaeadaita ‘i sa‘una ane-
lose nina matanaia. Ta anelose nina ‘ina ‘ebwaeadaita gote ‘i gitoona
‘ina keweliweliliega, ta ‘awesabelulu ‘i tu‘ema gurewega, ta ‘i ‘ara-
egumwarina. Ga anelose nina matanega ‘1sawara. Ta Gidioni ‘I
matauta gole ‘enega, ta ‘enega Yeoba ‘i eonena, "Guguya ‘emuya,
Gidioni. Gea'abo ‘u matamatauta : ‘abo‘agu ma‘iyaio ta ‘enega".

Ta Yeoba ‘ina ‘ebeapwesa gete ‘ena Gidioni ‘ebetana ‘i etoorona,
ga 'ana esana 1 sa‘'una, ta esana nina ‘ana gibui "Yeoba guguya
‘arena". Esana nina Yeoba-Saloma. Ta tuta dudurana ‘ebetaria

gote ‘I tootooro tomota matadia.

‘Enega Yeoba ‘i ecnena ‘aene Gidioni ‘ina tomota ‘i da gimi li-
‘amidi tapwaroro to‘umalinega, ta tckwarui ‘adi bwagobwago
‘enega. Ga muriega ‘1 dali‘amidi me Midiani nimadiega. Ta wa
‘ita, Beali ‘ina ‘ebetaria ‘ebweu ‘itootooro Gidioni tamana ‘ina
anua serabenaia, ta wate Asira ‘ina tokwarui ma‘iyana.

Ta boiboi gote Gidioni magosenao sanau si apwesa ga Beali ‘ina
‘ebetaria si ulamwa‘utena. Ta Asira ‘ana tokwarui kaiweiega si
daiagina si ‘'upwena  Ta muriega ‘ebetaria ‘i ‘abina Yeoba ‘ena,
ta tokwarui kaiwe ‘isa‘una ‘etanaia, ga muriega bulomakau me-
‘olotona ‘ebweuna ‘i ununa, ga maibo‘ana si gabuna ‘aene ‘ebwaea-
daita gabugabuna Yeoba ‘enaia.

Ta gonagonaia ‘asa gote ‘ana tomianao si tooro ga si apwesa sabi
bwagobwago ‘idi tokwarui ‘edia, ta ‘idi tokwaru ta ‘idi ‘ebetaria ni-
gea si lobaloba, ta ‘esia Yeoba ‘ina ‘ebetaria auauna si lobena, ta
‘ena ‘idi tokwarui kaiwena ‘i ‘ara‘arata. Ta tcmota nidi si enaida
yalta sana ‘1 guinua gote.

‘Enega ‘ebweuna ‘i gwae, "Gid'oni, Yoasi natuna, yage gete
ni‘atu ‘1 guinuena'. Ta ‘enega sitauya Yoasi ‘enata ‘enasi gwae,
"*Abo‘ama natuyo ‘a da loemwawasna manuna ‘ima ‘ebetaria ‘i
ulamwa‘utena ta ‘ima tokwarui ‘i araegumwaridi, ta yaze mdt

Beali ‘ima eaubada ‘ina yage".

Ta ‘enega Yoasi ‘1 e‘sedi ta ‘edia ‘i gwae, "‘Abo Beali tauna

eaubada, sawesawenala be ‘i ‘ita‘l isina tauna, be tauna tai gote ‘ina
o ; : fge ;

tokwarul ‘1 ‘upwena ‘i da ununa tauna. To‘ase manuna ‘omi Beali

X ; : : = }

‘Ina guinua wa da guinua ? Tua. ‘Ina gunua ‘ida guinua tauna’.

Ta tomota si nonona, ta si yamwayamwa ‘aene Beali tai gote ‘1 da
ununa. ['a nigea ‘ebweu to‘ase ‘i apwesa Gidioni ‘ena, ta ‘enega
tomota nidi si nua‘ebuni ga Yeoba Eaubada ‘ena si ila limana.

‘Enega Gidioni tai ‘i etunedi susu Manasa maibo‘ana ‘edia, la
wate mari susu be mari susu ‘edia, ta ‘i gwae. "Wa da mai ta wa da
lemema, be me Midiani ta da pa‘idi". Ta tai nidi si mai, ga Gidioni
‘ena si miaegogona. la pu'epu edituga ma idi gita ta ma ‘idh sisi-
sala. Me lsireli ‘idi bubuna nigea saia ‘aréna. Ta silo‘asa ‘oia
Giliboa ‘ena ta Aroda ‘ina bwasi wewerupwa deinala. Ta ‘oyega si
‘itamwa ‘uta ta matadia me Midiani maibo ‘adi si ‘itedi. Manuna me
Midiani si nonona Gidioni tomota ‘i bwau egogonedi, la ‘enega si
egogona laudi sabi losaia ‘edia. Ta wa ‘ita, lowa Debora ma‘ina
boda si miami ‘oia Tebori ‘ena ga si ‘ita mwa‘uta ‘adi tarauwarao
‘edia, ta tuta gete Gidioni magoserao si ‘ita mwa uta mari ‘oyega

‘adi tarauwarao ‘edia.

Ta Gidioni tai ma‘ina yareyare. Ta nuanuana ‘1 da mwaratoni
= e : ; gt
ai‘aila Yeoba ‘I nuganena guinua gote ‘ena, ta ‘enega ‘i sida ‘ena
3 “‘I ([ ' (9 . 0 d 3 b b
ta ‘1gwae, "‘Igu ‘Inapwana ye, we'iwe'iyaia ‘uda ‘ebwaegu, be
¢ oGk . 9 G < o G Go
enega ya da mwaratoni ‘oio Isireli ‘v da ‘etoseyedi. ‘U ‘ita, gete
o . ¢ . ‘
sipl unuuntna si ‘upwena ya da sa'u ‘ebeloutuutu ‘enaia, ta ‘abo
gaguna ‘I miami unuununzmo ‘enaia, ta bare‘u maibo‘ana ‘i yada-
yada ga ya da mwaratoni [sireli ‘u da ‘etoseyedi nimaguyega".

Ta gonagona gidarina Gidioni ‘1 mai ga sipi unuununa ‘i ‘itena 1
pwasa wawasae gagunega, ta bare‘u maibo‘ana ‘i yadayada. Ta
gidarina Gidioni ‘i enuanarua. Ta ‘enega Yeoba ‘ena ‘I gwae,

"“Inapwana ye, gea‘abo ‘u gamwagamwesoara ‘eguya, ta we'lwe-
‘lyata ‘ebweuna wate ‘u da ‘ebwaegu  Ta gonagonaia sipl unuununa
‘I da yadayada ta bare‘u maibo‘ana ‘ena gaguna ‘1 da miami". Ta
tomwa ‘i ulisina, ga Gidioni ‘i tooro, ta ‘i ‘itena kaiwe be pwatura



31

s : e " :
maibo ‘ana si pwasa ta sipi unuununa namo ‘i yadayeda. Ta ‘enega
Gidioni ‘i nuasabwarena be Yeoba ‘ina lemega ‘i da ewaiwai me

Midiani ‘edia.

‘Enega Yeoba Gidioni ‘ena ‘i gwae, "Tomota ma‘emwao toyau-
sadi be me Midiani ya da tagwaredi nimamuya, ‘abona nai Isireli si
gagasa ‘eguya lta si gwaegwae Nimagu taugu ‘i ‘etoseyegu". Ta
wate Yeoba ‘i gwae, "Tomatauta ta taudi si dedera ‘u da pa‘idi,
be si1 da ila ‘idi ‘ssaia". Manuna yaudi me Midiani ‘adi boda ‘ana
sinabwa si ‘itena ga si ‘atesa‘ara, ta Yeoba ‘I mwaraloni to ‘atesa‘ara

: T y
gea‘abo I ewalwai sala ‘enaia.

Ta ‘enega Gidioni ona gote ‘i eonaena tomota ‘edia, ta pwaru ‘adi
yau twenititu tausanao siila ‘idi ‘asaia. Ta ‘enega Gidioni ‘ina hoda
‘ana yau ‘I mwa 'uta ga teni tausanao dimo. Ta boda. ‘i gidara, ta
‘] ewalwal wate manuna tomatauta ni‘atu si tauya be to ‘atepatu dimo
sl miami.

Ga Yeoba ‘i onalimana Gidioni “ena ta ‘i gwae, "Tonota ma-
‘emwao toyausadi. Tomota waiwaidi pu‘epu edi sawesawemuya be
wa da ewaiwai. [ omots wa da ‘au‘ewamwa ‘utedi ‘oyega, ga bwasi
‘ena, ga nada totauya ya da e'ita ‘emuya".

Ta gonagonaia Gidioni ‘ina bodao ‘adi yau tem tausanao ‘i bwa-
uyedi ga st mwa‘uta ‘oyega nadigega ‘aene si da losaia me Midiani
ma ‘ediao. Ta si mai bwasi ‘ena, ga Yeoba ‘ena i gwae, ""Ebwe-
una ‘ebweuna bwasi ‘1 logo'igo‘i meyanega nadigega kedewa ‘i
loyaloyamota ‘u da sa‘una tebweuna; wate ‘ebweuna ‘ebweuna
‘aena ‘I tulasena sabi numa". Ta si mai bwasi ‘ena ga ‘ebweuna
‘ebweuna ‘i numa. Ta yau wawasae, ‘idi gita ta ‘idi kelepa ta
‘idi lawa si sa‘una bare‘uya ga ‘aedi si tulasedi ta bwasi si logo‘igo‘i
meyadiega. Ta pu‘epu‘edi 1di gita ta ‘idi lawa si giyaidi ataidiega,
ta gegeumidiega bwasi ‘awadia si sa‘tna. ‘Enega ‘eguma ‘adi tara-
uwarao s) apwesa manini, gea abo si losuyaedi ta nigea ‘1di gwegwe
sala nimadra.

Ta Yeoba Gidioni ‘ena ‘i gwae, " Taudi nimadiega bwas: si lo-
go'igo’l, taudi tuga ya esinuedi be nimadiega Isireli ya da li‘amina .

Gidioni boda gote ‘i sawedi ta ‘adi yau maibo ‘ana tiri anaredi namo.
Ta tupwa maibo‘ana ‘aedi si tulasedi sabi numa. Ta ‘adi ‘ebeduma-
duma gete. Taudinimadiega sinumanuma ‘idi nuanua ‘ebweunamo,
ta nuanua nina si pilimasina tuta maibo‘ana. Ta taudi wete si ‘ita‘ita
‘abona nai ‘adi tarauwarao si mamai. Ta ‘eguma yasyaudi ‘aedsi
tulasedi ta meyadiega bwasi si numa, yaita sana ‘ana tarauwars ‘i da
‘ita ‘1 meema.

Ta ‘aidi si nuanua ‘aene gote ‘enega Gidioni to bwagobwago
tokwarui ‘edia ‘i mwaratonidi, manuna gimi tuta taudi si bwagobwago
tokwarui ‘edia ‘aedi si tulasedi ta maninidi ‘i ‘eno sana mwa uta.
Ta taudi esia Yeoba ‘ena si tapwatapwaroro si tooromo. Nigea ta
mwaramwaratoni ‘ai‘aila gote. Ta esia, gote ‘enega tolosaia to ‘ita-
‘i‘ita si sinapudi.

Ta Gidioni ‘ina boda gote ‘adi yau tiri anaredi ‘1 giyaidi ta mari
tomota yauyaudi ‘i etunedi ga siila ‘ebelo‘asa ‘oia Giliboa ‘enaia.
Ta Yeoba wate Gidioni ‘i lemena. ‘[ gwae, " Ma‘imu ‘ari‘ei ‘ebwe-
una wa da ebusi me Midiani ‘idi ‘ebelo‘asa ‘ena, be ‘idi ona wa da
nono. Gote ‘ebegwausoara ‘emia®. Ta ‘enega boiboia Gidioni ta
‘ina ‘ari‘e ma‘iyana si mwa'ula, tasi adadana me Midiam ‘idi ‘ebe-
lo‘asa ‘ena. Ta tai ‘erua si ‘itedi si onaona, ‘enega si tauya sera-
bedia ga ‘idi ona si nonona. Ta ‘ebweuna ‘i gwae gosiana ‘ena,
"Boiboia ya madawara, ta ‘u ‘ita, palaua baali mapulina ‘ebweu
Midiani ‘ina ‘ebelo‘asa ‘ena ‘i epulina, ga anua maibo‘ana ‘ena ‘i
mal, ta ‘1 ununa ga ‘I ‘ebuiena, ta ‘i ‘auesanaolaena, ga anua ‘i ‘eno-
laga. Madawara gote mwa‘adega ‘ana li‘ama 2"

Ta gosiana ‘i gwae, "Gete nigea wate ‘ebweu yage ; Gidioni
Yoasi natuna, tai Isireli ‘ina sisisaia tugai ; Eaubada ni‘atu Midiani

ta boda maibo‘ana ‘i tagwaredi nimanaia ".

Ta Gidioni ona gote ‘i nonona ta ‘I gwausoara, manuna ‘1 mwa-
ratoni me Midiani si matautena. Ta ‘enega 1 lokagutoki Yeoba
‘ena ga ‘1ila manini ‘ina ‘ebelo‘asa ‘enaia ga ‘ina boda ‘i gibubudh.
Ta pwaru pu‘epu‘edi Gidioni ‘ina nuanua sawesawenzla, ‘eguma sl
‘atepatu; ta si ematamatana ‘ai‘aila ‘ina ona ‘edia. Ta Gidioni ‘i
‘ebwaea tai ‘ebweuna ‘ebweuna ‘ena yage ‘etor. Nate gaeba

kakaedi, ta maiare gamwadia, ta yoguli.  Maiare ni‘atu si loeabina,
ta esia geaba kakaena soranaia si sa‘una be ‘enega gea‘abo ‘ebweu
‘I gimigimi ‘itai. Ta ‘ina boda ‘i weyaridi ga boda ‘etoi. Ta
niuniuwanaia ‘i anuganedi, ga boda ‘ebweuna ‘ebweuna ‘idisena ‘.

eguyal.

Ta yauyaudi si tooromo, ga muriega si bwau toila guguyoi ‘ena, ta
si gwae, "Yeoba ta Gidioni ‘idi sisisaia". Ta muriega ‘idi gaeba
nidi si elopisaridi, ga guguyoi nina ‘ena ‘idi maedana ‘i sae. ‘Enega
‘idi yoguli nidi si mu‘edi. Ta me Midiam si tooro ‘idi ‘ebe‘enocega
ta mwa ‘onai si lo‘ita dadana maiare si ‘ara‘arata, ta sisisaia si ‘itedi, ta

yoguli si nonodi.

Ta me Midiani si maa matauta snabwanega ta si nusnua dena.
Ta nigea ‘ebweu ‘i nuanua saia Ta taudi ‘idi sena bomatu ‘ena,
ta ‘aene gote ‘ena si dedena. Ta Gidioni ‘I nuanua ‘aene nadige-
ga si da guinua, ta ‘enega boda nidi ‘i etunedi ‘ebelo‘asa ‘ena i
loinedi ta sa‘ara ‘ebedena nina ‘ena si mai ma‘idi gwegwe saia.
Ga nada to dena yau wawasae si loemwawas'di  Ta ‘aidi si denasi-
nedi. Ta taudi si pili ‘ebegaiobara bwasi ‘enaia. Ta Gidioni
wate mari tomota ‘i bwauyedi sena gote ‘ena- Taudi susu Ipireimi.
Ta ‘ebegaiobara si tooro bodena ga me Midiani yaudi si loemwawa-
sidi.. Me Midiani ‘idi ‘inapwanao ‘erua si loemwawasidi, nate

Orebi ta Siedi.

Ta me Midiani pu‘epu‘ed’ si gaiohara, ta Gidioni ma‘ina boda tiri
anaredi si pilimuriedi, ta ma‘ediao si losaia limana, ta Gidioni magose-
nao me Midiani si mutudi. Ta ‘idi kini ‘erva si loemwawasidi wate,
nate Siba ta Salimuna. Ta tuta gete ‘enega me Midiani si mia ataia

i i : ; : ;
idi sena taudi ‘ena, ta nigea wate si mwa ‘umwa ‘uta me Isireli ‘edia.

Ta susu Ipireimi boda sinabwana ta waiwaina. Ta ‘idi ‘inapwanao
si nuadalele Gidioni ‘ena, manuna ‘idi guinuva saia gote ‘ena nigea
guinua smabwina.  Ta si gwae Gidioni ‘ena, "To ‘ase manuna nigea
‘u bwaubwauyema tuta nina tai ‘u ‘ebesedi sabi losaia me Midian;
ma ‘ediao ?' Ta Gidioni ona ‘awayarayara ‘i ‘ebwaedi, ga nuadi ‘i
bobo‘ana.  Gidioni ‘i gwae, "Gosegwao, ‘imi guinua ya nua‘i‘isina,
ta ‘igu guinua to ‘ase ? ‘lgu gu'nua gidara wawasae. ‘Omi me Midiani

tausanao wa unudi ‘ebegaiobara ‘ena, ta ‘idi ‘inapwanao ‘erua wa
unudi.  ‘Igu tai nigea kapekapeana si ewaiwar ‘abo ‘omi nigea wa
lemelemema sinabwana”". Ta gote nadigega ‘i tupuesedi ‘idi guinua
sinabwana manuna. Ta nuadi ‘i bobo ‘ana.

Ta guinua gete murinaia Gidioni ‘i etoloina Isireli ‘edia ta tuta
dudurana. Ta ‘aidi nuanuadi ‘i da ekini ‘edia, ta natuna murinaia
‘1 da ekini wate. Ta Gidioni ‘i gwae, "Gea ‘abo sa‘i ya ekini Isirels
‘edia.  ‘Imi kini ‘i miami. Tauna Yeoba Eaubada. Gea‘abo yaita
nai ‘i ekini Isireli ‘enaia, ta Yeoba tebweuna tuga”.

Gudioni toloina enimana Isireli ‘enaia. Ta ‘i nugana sinasinapu
be ‘atepatu be yareyare ‘edia.

Ta ‘eguma yauyaudi Gidioni ‘ina bubuna si etotowanei gea‘abo
wate tomota si da bwagobwago tokwarui ‘edia, ta esia Yeoba Eau-
bada si da emisa ‘ai‘ailina. Ta Gidioni ‘i mwawasa, ga tomota
Yeoba si pilisinena ga si ila limana tapwaroro kabokabo ‘enaia.

- TETERA 11.

YEPIDA ‘I ONAUPAUPA BESOBESO, GA
YAGE MWAU ‘I GIEAPWESENA.

Buki ‘Cabu: “Coloinao 8:33 ‘enega ga I1:40 ‘enaia.

Me Isireli si sida Gidioni ‘ena ‘aene ‘i da ekini ‘edia ta ‘i guitoya-
sena ‘idi sida. Ta ‘ina mwawasa murinaia natuna ‘ana esana
Abimileki ‘i too ‘aene ‘ida ekini ‘edia. Ta nugana tasinao yau-
yaudi ‘i loemwawasidi ‘Ebweunamo ‘i denasinena. Ta tuta gida-
rina namo ga ‘1 ekini me Sikemi ‘edia ta ‘asa ‘aina wate Sikemi
serabenaia ‘edia. Ta nigea si sawasawai kini ‘edia. Ta esia ‘ana
tuta si eesena Toloma esikisina  Ta murinaia tai ‘ebweuna ‘ana
esana Tola i etoloina Isireli ‘edia. T'a tauna murinaia man tai ‘ana
esana Yeiri. Ta yage yauna nigea si simasimana siterua gete manudi.

Ta tai getedi muridia me [sireli wate si bubuna geyogeyoi Yeoba
‘ena, ga tokwarui ‘edia si bwagobwago. Ta tuta gote me Amonaili

si mal borima ‘enega ga si loinedi. Ga masikisi me Isireli si rugu
‘adi tarauwarao nimadia. Ta tuta gete tai nina Isireli ‘i ‘etoseyena
‘ana esana Yepida. Tauna me Isireli nidi Yoridani mariesenaia
si miami 1 bwau egogonedi. Ta me Isireli si ewaiwal ga me Amo-
naiti si pa‘idi. ;

Ta ‘i abe si tatauya sala ‘ena ga Yepida ‘i onaupaupa Eaubada
‘ena ta ‘1 gwae, "‘Abo Amoni tubunao ‘u da tagware ‘ai‘aila nima-
guya to‘ase nai ‘igu anua matanega ‘i apwesama sabi lobegu, tuta
nina ‘enega ya ilama guguyega Amoni tubunac ‘ediega, tauna Yeoba

‘Ina yage, ta ya da ‘ebwaeaena ‘ebwaeadaita gabugabuna manuna".

Ta onaupaupa gete nigea onaupaupa bobo‘ana, ta Yepida nigea
‘I onaona ma'ina sinasinapu. Lowaenei Yeoba me lsireli ‘edia ‘i
simana to‘ase be to‘ase sawesawedia si da ‘ebwaea ‘ebwaeadaita
gabugabuna manuna. Ta Yepida esia ‘I miami lsireli tupitupina
‘ena, ta Yeoba 'Ina anua tabu ‘edasora wawasae, ta “enega Yepida
Yeoba ‘ina loina nigea ‘I mwaramwaratoni ‘ai‘aila.

Ta Yepda Amoni tubunao ma‘enao si losaia ta Yepida ma‘ina
bodao si ewaiwal ta ‘adi tarauwarao si pa‘idi ‘idi senega. Ta Ye-
pida ‘i iaila ‘ina anuaia, ta Yepida natuna mew ainena ‘inz arva mata-
‘awanega ‘I apwesa magosenao ta si wariwari ta si gwausoara ‘ina
ilama manuna. Ta gomagweine gote Yepida natuna ‘ebweunamo.
Ta Yepida ‘i ‘itena ta ma‘ina dedor ‘i bwau ‘enaia, "‘Qio, natugu,
‘Oto ni‘atu ‘u giemwa ‘utasinegu, ta ‘oio ‘ebweu ‘edia ‘agu ‘ate-
sa‘ara sl sa'una". Ta ‘I eonena ‘aene ni‘atu onaupaupa ‘i sa‘una
Yeoba ‘ena ta niges sawesawenaia onaupatpa gole ‘1 guitoyase.
Ta natuna nina ‘i ‘ebesa ‘ai‘alla tamana ‘enega onaupaupa gote
manuna, ga ni‘atu maibo‘ana ‘i nonona ‘enega ‘i gwae, "Temagu
Ye, ‘lmu onaup upa tabu ni‘atu ‘u sa‘una Yeoba ‘enaia ta nigea
sawesawenala 1 ilawa. Ta manuna Yeoba ‘amu tarsuwarao ni‘atu
‘I ‘ebwaedi mmamuya, sawesawemuya ‘imu onaupaupa ‘u da losa-
roni. Ta ‘ebweu yage, ‘u da tagware be ‘abo‘agu gosegwao me-
wainedi ma‘egwao ta da miami be ta da dedoi yage gete ‘i sbe '
apwesa ‘eguya manuna'.

T'a nawarae ‘erua gosenao ma‘enao si miami ‘oiaia, ta nigea si

ilaila Yepida ‘ina anuaia ‘abona nai ‘i ‘itena ga ‘ina onaupaupa
tabu gote ‘I guitoyase. ‘Enega ‘i tagwarena mwawasa ‘enaia, ta
tamana ‘i guinua ‘ena nadigega ‘i onaupaupa Yeoba ‘enaia.

Ta ‘eguma ta ‘ebesa me Isireli ‘idi tetera maibo‘ana ena, nigea
wate ‘ebweu tai nai ‘ebweu waine ta da nonona si ‘ebwaena
Yeoba ‘ena ‘ebwaeadaita gabugabuna ‘enega. Ona ‘ai‘aila, tomota
yauyaudi nidi lsireli tupitupinaia si miami, tomota si gabudi ‘ebetaria
‘edia, ta ‘aidi natudi si tagwaredi mwawasa gote ‘ena tokwarui
matadia. Ta me Isireli esia Yeoba ‘ina e‘ita Eberamo ‘ena si
nua‘i‘isina tuta nina tauna ‘i abe Aisake ‘i ununa ‘ebetana ‘enaia,
ta nigea ‘ebweu tomota si sa‘una ‘ebetaria ‘ena, ta gete ma‘ebwe-
unanamo. Ta ‘eguma Yepida ‘I miami tabenakeli serabenaia Sailo
‘ena, gea‘abo onaupaupa besobeso gete nadigega ‘I sa‘usa‘u.
Ni‘atu ‘i da mwaratoni Yeoba yage gote nadigega ‘i guitoyasedi.
Ta ‘enega natuna mewainena mayawasma ‘1 da miami.

Ta tetera gete ‘ediega ta mwaratoni me Isireli ‘idi guinua ta ‘idi
bubuna yakwara tiri anaredi nidi ‘edia toloinao si loinedi. Nigea
‘ebweu kini ‘i miami sena maibo‘ana manuna be ‘ena tomota yau-
yaudi st nonona. Ta yauyaudi si esinua taudi to‘ase nai si da guinua.
Ta yaudi Yeoba ‘ena si bwagobwago. Ta yau wawasae si sanaila
Yeoba ‘enega ga tokwarui ‘edia si bwagobwago. Ta muriega ‘adi
tarauwarao si giyaidi ga si nua ‘ebuni, ga Yeoba ‘ena si bwagobwago
limana.

TETERA 12.

TAI WAIWAINA, TA YAWASINA BE ‘INA
MWAWASA TETERINA.

Buki Cabu: Coloinao 13:] ‘enega ga 16:31 ‘enaia.

Yepida ‘| mwawasa, ta murinaia tai ‘etoi si etoloina Isireli ‘enaia.
Taudi ‘adi esana Ibisani be, llona be, Abidoni be. Ta sitetoi getedi
guguya ‘aredi ta nigea si losalosaia.

Ta muriega me Isireli wate si tagwaredi tokwarui ‘idi tapwaroro
kabokabo ‘ena, ta ‘enega Yeoba ‘i tagwaredi ‘adi tarauwarao nimadia.
Ta tuta gote ‘adi tarauwarao nidi ‘adi esana me Pilisitia. Ta gote
masebeni Isireli ‘adi tarauwarao nimadia si miami. Ta tuta gete ‘i
mwau wawasae manuna sena yauyaudi si loinedi.  Yakwara poti si
lonedi. Me Pilisitia ‘idi eaubada ‘ana esana Deigona, ta tokwarui
gote debana nadigega tai debana, ta tolobwana esia nadigega iyana.

Ta me Pilisitia me [sireli ‘idi gwegwe saia maibo‘ana si ‘ewena
be ‘enega gea‘abo si tootooro saia ‘enaia. Ta wate ‘idi sesoi si
‘ewena ta ‘enega me Isireli si botana. Ta nadigega gimi tutaia tuta
‘ana mwau si lotoona ga si nua‘ebuni ga si sanaila Yeoba ‘ena, ta
Yeoba ‘idi sida ‘i nonona. "

Ta tuta gote, sena Dana ‘enaia, ta me Pilisitia tupitupidia, tai
‘ebweuna ‘ana esana Manoa ‘i miami. Ta ‘asiata ‘ebweuna anelose
‘I mal mwanena ‘enaia, ta ‘i gwae, "Natuyo me ‘olotona ‘u da ena-
tunena, ta tauna ‘i da sinabwa be me Isireli ‘i da ‘etoseyedi me Pili-
sitia nimadiega. Ta gea‘sbo oine nai bwasi pa‘arina ‘i da numa. Ta
wate gea‘abo ‘ebesui ‘i da mai debanaia. Gwama nina ‘i da e-Na-
siraiti. Eaubada ‘ena gwama ‘enega".

‘Eguma gwama ‘ebweu si tagwarena Eaubada ‘ena, nai tai ‘ebweu:
‘I etabuna tauna Eaubada ‘ina guinua manuna, si ‘etobodena be gea-
‘abo bwasi pa‘arina ‘1 da numa, ta uyauyana gea‘abo si ‘upwa-
‘upwa, ta ‘i da dudura be ‘enega yauyaudi si da mwaratoni tai gote
tabu Yeoba ‘enaia. Gwama nina nat tai nina si eesena Nasiraiti, ta
Nasiraiti ‘ana gibui "tzuna onaupaupa ‘ena ‘i miami". Ta Manoa
natuna nina ‘i da e-Nasiraiti, ta ‘ina tuta maibo‘ana onaupaupa ‘ena
‘y da miami. .

Ta gwama ‘i tubua ta si eesena Samisoni. Ta ‘i sinabwa, ta nigea
‘ebweu wate tal ‘ina waiwal tauna nadigega. Samisoni gote nigea
sala ‘ana tonugana nadigega Gidioni nai Yepida. Tomota nigea ‘i
bwaubwauyedi, ta tauna ‘ina waiwaiega ‘ina tomota ‘i lemedi.

ST £ ey S
Ta Samisoni ‘i etubuau ga ‘i tauya ‘asa ‘ana esana Timina, ta me
e i e : L

Pilisitia ‘idi sena ‘enaia. Ta nada waine ‘ebweuna ‘i ‘itena ta nuanu-

ana be ma‘iyana si da ai. Ta tamana ta sinana nigea si gwaugwau-

soara ai gete manuna 1 audi nuanuadi Isireli wainena ‘ebweuna
ma‘iyana si da ai. Ta nigea si mwaramwaratoni Yeoba ai gete
‘enega bobo‘ana ‘i da me‘e Isireli ‘enaia.

Ta Samisoni ‘i tauya limana Timina ‘enaia sabi ‘ita ‘ana tosawaeai,
ga laioni mwaneyauna ‘ebweu ‘i giyaina ga ‘i sabuna, nadigega man
tai gota mwaneyauna ‘i sabuna nimanega. Ta ‘enega ‘i tauya. Ta
nigea ‘ebweu to‘ase ‘i onaona tai ‘ebweuna ‘ena ‘ina guinua gote
manuna.

Ta muriega Samisoni ‘i tauya limana Timina sabi ai. Ta ‘edaia
tuga laloni mwaneyaunana ‘1 nua‘i‘isina, ta ‘i tauya sabi yo‘o. Ta
muawa manuina mabodadi oona ‘ena si miami ta muawana wate. Ta
nimanega ‘I ‘ewena ga ‘i tautauyata ‘1e‘ai. Ta nigea yaita ‘ena i
simasimana yage gote manuna.

Ta wiki ‘ebweuna maibo‘ana si losagari nadigega ‘idi bubuna, ta
tubuau yvaudi kunnwadawada yauna ‘enega si toodi taudi.  Ta Sami-
soni ‘edia ‘i gwae, "*Abo‘agu ‘ebweu kunuwadawada gete tuga ya
da sa‘u matamia. ‘Abo wa simana ‘eguya nigana ga ‘asiata sebeni
sagari ‘ana tuta, ga wa lobena, ‘oama maibo ‘ana tati ya da ‘ebwaemi.
Ta ‘abo nigea kapekapeana be wa dasimana ‘eguya, ‘cama maibo-
‘ana tati wa da ‘ebwaegu". Ta si eonena, "*Amu kunuwadawada
‘u da sa‘u".

Ta gete kunuwadawada nina ‘i sa‘una ‘edia :

““Go-e‘ai ‘enega masura ‘i apwesama,
‘Ca toewaiwai ‘enega dibidibi ‘i apwesama”’.

Ta ‘asiata gote maibo'ina si ‘ebesa yoge kunuwadawada gote
manuna. Ta ‘asiata ‘erua wale si gumwara ta nigea si lobaloba.
‘Enega st mai Samisoni mwanena ‘enaia, ta ‘ena si gwae, "Mwaneyo
‘u da wasegigiyena be 'eneg: kunuwadawada ‘i da simana, ta ‘eguma
nigea, ‘olo ta tamaio ‘ina anua ‘ana tomisnao yaudi ‘a da ‘ara-
egumwar mi kaiweyega".

Ta Samisoni mwanena ‘i tauya mwanena ‘ena ga matanaia ‘i dedoi
ta muriega kunuwadawadana ‘i smanena. Ta ‘I eonena ‘aene laioni
; £ 1 P :
ebwcu ‘I ununa ga muriega ooncga mu‘awa ‘I ‘ewena. la waine

nina tubuau nidi ‘i eonedi, ga ‘asiata esebenina ‘ena si mai Samisoni
‘ena ta si gwae, "To'ase mu‘awa ‘i dibidibi sinena? Ta to‘ase
laioni ‘I waiwai sinena" ?

. . . . (3 . €
Ga Samisoni ‘i eonedi, "*Abo nigea wa gesogesoa ‘igu bulomakau
i : igea ‘igu k dawad da lobena". T
me wainena ‘enega, nigea ‘igu kunuwadawada wa da lobena". a
nate ‘aene nigea si da loba ‘eguma nigea si ‘ebesa toilla mwanena
‘enega. Ta ‘enega si gwae Samisoni ‘ena, "‘Ama ‘oama gote ‘u
da ‘ebwaema nadigega ‘u onaupaupa ‘emaia". Ta ‘enega Samisoni
5 o ey 5 oo D e b oG 6
‘I tauya, ga tai Pilisitia tati ‘i gimi lobedi ‘i unudi ga ‘adi ‘oama %
¢ 6 . B L - . o5 a l
ewena ga 1 eguyal tubuau nidi ‘edia. Samisoni nuana ‘i to‘umali
‘ai‘alla, ta ‘enega mwanena ‘i pilisinena ga ‘i ila tamana ‘ina anuaia.
T . e :
Ta Samisoni mwanena si ‘ebwaena mari tai ‘enaia.

Ta tuta kukupana ‘I gumwara ga Samisoni ‘ina gamwasoara nina ‘|
gonitu, ‘enega ‘i ila Timina ‘ena sabi ‘ita mwanena. Ta waine
tamana ‘i eonena, '‘U tauya ma‘imu gamwasoara, ta mwaneyo ‘u
pilisinena, ta ‘enega ya nuena ‘u guitoyasena, ga mari tai ‘ena ya
‘ebwaena. Ta, ‘u ‘ita, tauna tasina megidarina ‘i miami ‘eguya.
Tauna ‘u da ‘ewa mwaneyo manuna.

Ta Samisoni nigea nuanuana. Ta ‘enega ‘i buroroa, ta nuanuana
sinabwana be me Pihsitia ‘edia yage mwau ‘i da gunua. Ta ‘i tauya
ga kedewa mitawa tiri anaredi ‘i giyaidi. Ta yuyu be yuyu ‘i losi-
pwedi, ta gudara ‘i ‘ewena, ga ‘I sa‘una gamwagamwanaia yuyu
‘erua yauyauna mwatuidia. Ta mi‘atu gudara ‘i loe‘abidi, ga ‘i
‘ebesinedi me Pilisitia ‘idi witi tootoorona ‘enaia, ta maibo‘ana ‘i
gabudi, ta wate bagura olibe ‘i gabudi gote ‘enega,

Ta me Pilisitia s ‘itena ‘idi witi be ‘idi olibe ni‘atu si loseyedi,
‘enega si enaida, "Yaita sana gele ‘i guinuena"? Ta ‘aidi si gwae,
"Gete Samisoni ‘ina guinua. Nuana ‘i to‘umali manuna tamana mwa-

i e ;
nena ‘i ‘ebwaeaena mari tai ‘enaia”.

Ta me Pilisitia si nuena bwasiana ‘arena yage gete ‘1 apwesa ‘edia.
‘enega si tauya ta tai nina manatuna si ‘araegumwaridi. Ta Samisoni
‘I nonona ta ‘enega ‘i mwa ‘uta limana Timina ‘enaia ta boda Pilisitia
‘| unuegumwaridi, manuna mwanena si gabuna.

Muriega Samisoni ‘i tauya ta Itama duruina ‘ena ‘i lo‘asa. Ta
me Pilisitia si tu‘e Yuda ‘ina senaia, ga ‘edia si losaia. Ta me Yuda si
enaida, "To‘ase manuna wa tu‘ema ‘emaia"? Ta "To‘ase nuanuami
be ‘a da ‘ebwaemi?" Ta si e isedi ta si gwae, "*Abo‘ama ‘a mai sabi

ona Samisoni, ta ‘ena ‘a da guinua nadigega ni‘atu ‘i guinua ‘emaia".
g

‘Enega me Yuda si enaida Samisoni ‘enaya, "Ni‘atu ‘v mwaratoni
me Pilisitia si loiloinema ? To‘ase manuna ‘oio ‘u giegamwasoaridi ga
‘idi tomota ‘u loeloemwawasidi ? Manuyo ‘abo‘ama ‘a elo‘uia. Ta
‘enega gete tuga ‘a da yonio be me Pilisitia ‘edia ‘2 da ‘ebwaeaemu,
be ‘enega ‘a da bobo‘ana". Ta Samisoni ‘i gwae, "‘Eguma wa
onaupaupa ‘eguya be gea‘sbo wa unuunugu, ta mayawasigu tuga wa
da ‘ebwaeaegu me Pilisitia ‘edia, ya da tagwara be wa da yonigu".

Ta nadigega si onaupaupa ‘enaia, ta ‘enega Samisoni ‘i tagwarena
nimadia ga aupa auaunega si yonina. la me Pilisitta si ‘itena
Samisoni nina ‘I meemal ta yoniyonina tuga, ta wate me Yuda nima-
diega si tagwarena, ta ‘enega si gwausoara sinabwana T a nigea si
mwaramwaratoni yage nina ‘I abe ‘i apwesa ‘edia. Manuna Sami-
soni ‘I apwesa gamwagamwanidia, ta aupa auauna ‘atua imo gabuga-
buna ‘aweyega, ga nimanega sisagu. ['a bare‘uyega ase ‘asemwa-
una ‘i ‘ewena, ta gote ‘enega tomota ‘adi yau wani tausana ‘i unudi.
Ta muriega wari ‘ebweuna ‘i edalena gote manuna, ta gete wari nina:

66 € (4 . € . [
Ase ‘asemwauna ‘enega siwa ‘ebweu, siwa ‘erua
Ase ‘asemwauna ‘enega tai wani tausana ya unudi’’.

Ta yage gete murinala Samisoni ‘1 tauya me Pilisitia ‘idi ‘asa
sinabwana ‘ena, ‘ana esana Gesa. Ta ‘asa gote ‘asa sinabwana
ta si ‘ar pitena gurewega. Ila me Gesa si lobena Samisoni ‘idi
‘asala ‘I miami ta ‘enega ‘idi ‘asa ‘ana ‘awa maibo‘ana si gibodedi,
ta si nuena ni‘atu Samisoni si giyaina ‘asa soranaia. 1a boiboiya,
Samisoni ‘i tooro ta ‘asa ‘ana ‘eberugu ‘auboda, ta ‘ana ‘ora ‘erua ‘i
giyaidi, ta ‘1 ‘ewedi, sa‘u barabara ma‘edi, ta ‘aaranaia ‘i sa‘udi, ta
‘ola Ebironi matanaia debanaia ‘i sa‘udi. Ta gote ‘ana ‘edasora
tweniti maila.

T to bt i i Pilisit ]
a muriega Samisoni waine ‘ebweu wate ‘i ‘itena Pilisitia wainena
ta ‘ana‘ita bobo ‘ana ‘ena, ta ‘i obobomena. Waine gote ‘ana esana

Dilaila. Ta me Pilisitia ‘idi ‘inapwanao si mai ma ‘ula Dilaila ‘ena,

2 . o0l o o
tasi gwae, "'U da ‘ebesa mane ‘ena Samisoni ‘ina waiwai sinabwana

‘I miami, ga ‘u da eonema, be ‘enega ‘a da yonina be oona ‘i da nua.
Ta ‘eguma ‘u simana ‘ai‘aila ‘emaia siliba sinabwana ‘a da ‘ebwaeyo".

Ta Dilaila ‘i e‘awaonaona Samisoni ‘cnaiz ta ‘i ‘ebesa ‘arena
Samisoni ‘i ewaiwal wawasae. [a Samisoni ‘I eonena, "‘Abo
si yon gu marakwa mwari‘oasidi sebeni nigea yadayadanega be ya da
taba be ‘igu waiwai nadigega mari tai ‘ina waiwai" Ta ‘enega
marakwa nina si ‘ebwaena waine ‘ena, ta Samisoni ‘i ‘eno‘eno ga
‘I yonina. ‘Enega ‘i bwau, "Samisoni, Samisoni, ‘v da tooro. Me
Plisitia si mai ‘emuya”. Ta Samisoni ‘i tooro, ta marakwa ‘i upedi
‘atua marakwa imo ‘i eupena ‘eguma ‘aweyega si eiedina.

Ta Samisoni ‘1 eonena, "Barae auaunega si da yonigu. Nate
barae auauna ta nigea ‘ebweu guinua ‘ediega si guiguinua. Be
‘enecga ya da nencta". Ta ‘enega tuta nina Samisoni |1 ‘enomwataia
Dilaila barae auaunega ‘i yonmna. ‘Fnega ‘i bwau nadigega gimi
tuta, "Samisoni, ‘u da tooro. Me Plisitia ni‘atu si mai ‘emuya".
Ta Samisoni ‘i tooro, ta barae nina ‘i upedi ‘atua marakwa.

Ga ‘enega Dilaila ‘i e‘awaonaona limana ‘ena, ta ‘ena Samisoni
‘i gwae, "‘Abo debagu petana sebeni kaiwe ma‘iyana ‘u metaiaina
ya da neneta". Ta waine ‘i metaiaina ‘etoiaina ma‘iyana, ga ‘1 eo-
nena "Samisoni, ‘u da tooro. Me Pilisitia ni‘atu si mai ‘emuya".
Samisoni ‘I tooro, ta kaiwe ‘ana ‘etoiaina, meta ma'‘iyana ‘i ‘ewena,
manuna ‘ina waiwai maibo‘ana ‘i miami ‘enaia.

Tz ‘enega Dilaila ‘i eonena, "Mwa‘adega ‘v ona esa ‘aene ‘u
obobomegu, ta tuta yauna ‘u kabokaboegu tuga"? Ta waine ‘i gewa-
gewana ‘enaia, ta ‘1Ii'imina. Ta muriega Samisoni ‘atena maibo‘ana

‘I simanena ‘enaia ‘| gwae, "*Abo‘agu Nasiraiti Faubada ‘ena.

sinagu gamwanega. la ‘enega nigea ‘ebesui ‘ebweuna debagu
‘ena ‘i mai. ‘Abo si suigu, ga ‘igu waiwai ‘i da pilisinegu be
ya da neneta nadigega mari tai". Ta Dilaila ‘i mwaratoni ni‘atu
Samisoni ‘i ona ‘ai‘aila ‘enaia. Ta ‘enega me Pilisitia ‘idi ‘inapwanao
‘I bwauyedi, ta ‘i gwae, "Wa da tu'ema ma‘ebweuna gete, ga

‘ami tarauwara wa da ‘ewa. ‘Atena maibo‘ana ni‘atu ‘i simanena
‘eguya ta ‘enega.”

Ta si mai ‘ina anuaia, ga ‘ari-upa ‘ebweuna ‘ena si miakwaia, ga
Dilaila Samisoni ‘i e‘enoina pianaia. ‘Enega tai ‘ebweu ‘i rugu ga
peta sebeni debanega ‘i smdi. Ta wate waine Samisoni ‘i ‘eyabena
ta ‘ena ‘I gwae, "‘U da tooro, Samisoni. Me Pilisitia ni‘atu s;
mal ‘emuya".

Ta Samisoni ‘i tooro, ta nigea ‘i sinasinapuna petana sebeni ni‘atu si
suidi debanega. ‘I nuena ‘ina waiwai maibo‘ana ‘i miami. Ta ni‘atu
‘ina onaupaupa Eaubada ‘ena ‘i pilisinena, ta ‘enega Eaubada ‘i
pilisinena tauna. Ta Samisoni ‘i neneta nadigega mari tai, ta ‘ana
tarauwara si ewaiwal ena, ta si giyaina.

Ta matana si ‘eto ‘iwedi, ta ‘enega ‘i matakebokebo. Gote ‘enega
sl nuena ‘aene gea'abo wate to‘umalina ‘i da guinua ‘edia. Ta si
sa‘una anua ‘ebeyona‘ena, Gesa ‘enaia. Ta ‘ebeyona barasa ‘enega
si yonina. Ta ‘asiata maibo‘ana witi ‘i idaida.

Ta Samisoni ‘i miami tuta dudurana anua ‘ebeyona ‘enaia, ga
uyauyana ‘1 tabwa limana, ta ‘ina waiwai ‘i loba limena, manuna
‘i onaupaupa Eaubada ma‘iyana. Ta me Pilisitia nigea si mwara-
mwaratoni gote.

Ta ‘asiata ‘ebweuna sagari sinabwana ‘ebweu si guinuena ‘idi eau-
bada ‘ana esana Deigoni ‘enaia. Ta si gwae, "Ta da gwausoara
Deigon: matanaia, be ta da tupuna, manuna ni‘atu Samisoni ‘i ‘ebwa-
eaena nimadaia." Ta yau wawasae si rugu anua tabu soranaia, ta ‘i
maa, ta bwana ‘ena tai be iine tiri tausana si miami. ['a Samisoni
gwama ‘ebweu ‘ena ‘i gwae, "'U da tagwaregu, be ora anua ‘edia
‘| miatoa ya da gitoodi, be ya da tugadara ‘edia".

Ta Samisoni ‘ora ‘erua mwatuidia ‘i tootooro, ga ‘i sidasida
Yeoba ‘enaia. ‘I gwae, "‘Inapwana Eaubada Ye, ‘u da nua‘i‘isigy,
ta ‘u da giewaiwalyegu gete ma‘ebweuna tuga, be ‘enega matagu
‘erua manudi ‘agu nebu ya da loba".

Ta Samisoni ‘ora ‘erua nidi ‘edia ‘i tugadara ‘i giyaidi, ta ‘ebwe-

una atainega ta ‘ebweu gegeuminega. Ta ‘i gwae, 'Ya da mwa-
wasa me Pilisitia nidi ma‘edi'. Ta anua, ‘inapwanao ta tomota yau-
yaudi ‘ena si miami ‘i ‘auyaidi. Ta ‘enega tomwawasa ‘i unudi
‘‘na mwawasa ‘ena yau wawasae, ta taudi ‘i unudi tuta ‘enega
‘i bobo‘ana nigea yau wawasae.

Ta me Pilisitia si matauta sinabwana tuta nina tetera gete si nonona
‘idi ‘asa sinabwana manuna. Ta Samisoni tasinao ta tamana ‘inz
susu maibo ‘ana si mwa ‘uta, ta Samisoni kokoana si ‘ewatu‘eyena, ta
si sa‘una ‘idi senaia. Ta gote ‘enega tuta dudurana ‘i gumwara ta me
Pilisita nigea si tootoo be si etoloina me Isireli ‘edia.

Samisoni ‘ina tomota ‘i lemedi. Ta ‘eguma ‘ina tomota ‘i nuganedi
ta nigea ‘| emiemisa ‘Ina waiwal namo, '‘ina guinua ta ‘ina lema
‘i da sinabwa. Samisoni ma ‘ina loegesi. Ta tuta murinaia Eaubada
‘ina lema ‘i ‘ebesa ga ‘i lobena, ta Eaubada Samisoni ‘ina guinua
‘enega ‘i e'are be me Isirel ‘i li‘amidi me Pilisitia ‘idi loinega.

¢

TETERA 13.

TOKWARUI ‘INA ANUA TABU ‘ASA DANI
‘ENAIA, TA ‘ANA TOTARIA.

Buki ‘Cabu: Coloinao /7:1 ‘enega ga 18:31 ‘enaia.

Tuta nina toloinao si loina Isireli ‘enaia, tai ‘ebweuna ‘ana esana
Nl e e | e g : ! :
atka ‘i miami Ipireimi ‘oiadi ‘edia, ta ‘eda sinabwana serabenaia.
Ta ‘asiata ‘ebweuna sinana ‘ina mani sinabwana, ta siliba, ‘i ‘ebesa
yogenena, ta ‘enega ‘I mwaratoni ni'atu tai ‘ebweuna ‘1 ‘ipwarina.
6" .
Ta to‘ipwara nate tauna natuna Maika.

Ta muriega Maika sinana ‘i eonena, "Mani nina manuna ‘u enaida
1 miami ‘eguya’. Ta ‘enega ‘I gwae, 'Natugu, oboboma ‘i da
lobena Yeoba ‘enega". Ta mani nina ‘i ‘ewena natuna ‘enega, ga

t GO 6 b l' [} - 3 6 n 9
wate 1 ‘ebwaea limana ‘enala, ta ‘ena ‘i gwae, "Mani gete Yeoba
(0 g 3 ‘ . .- .
ma mani. Ta ya da ‘ebwaeyo be ‘enega ‘oio Yeoba ‘ina guinua
manuna ‘u da ‘ewa".

Ta Maika mani nina ‘i ‘ewena ta nigea ‘i tautauyena tabenakeli
‘enaia, ‘asa Sailo ‘enaia. Ta esia, ‘i sa‘una gaeba ‘enata ‘awesabe-
lilu ‘ena ‘1 sa‘una ga ‘i doga. Ta muriega tokwarui siliba ‘erua
‘i guinuedi gote ‘enega  Ta tokwarui nidi ‘i etoorodi ‘ina anuaia, ta
natuna ‘ebweuna ‘i e oroina be ‘enega ‘i etotaria tokwarui nidi ‘edia.
Ta ‘eneza ‘ina anua ‘i gibubuna ta ‘i e-anua tabu tokwarui ‘erua
nidi manudi.

Ta ‘asiata ‘ebweuna tai ‘ebweuna ‘i tautauya ‘edaia, ta Maika
‘I ‘itena, ta ‘ana ‘oama ‘enega ‘i mwaratoni tal gote totaria, goma
Libai tuga. Ta ‘i bwauyena ta ‘i eniida mwa‘o ‘i tautauya. Ta
tai gote ‘I gwae ‘aene ‘i tautauya sabi ‘ebesa ‘ina guinua.

Ta ‘enega Maika ‘i eonena, "'Oio ma‘iyagu ta miami, be ‘u da
e-totaria ‘igu anuaia. la ‘abo‘agu ‘amu masura, be ‘imu ‘ebe’eno
ya da ‘ebwaeyo. Ta wate yakwara ‘ebweuna ‘ebweuna ‘amu

‘oama ‘ebweu ta siliba ‘adi yau sanau".

Ta goma Libai ‘1 gwausoara ona gote manuna, ga ‘i tagwarena
guinua gote manuna [a Miiky ‘i nuena ‘a~ne Eaubada ‘i da gwau-
soara sinabwana tauna manuna, manuna eaubada ‘erua si miami ‘ina
anuala ta wate ‘adi totaria. Tauna nadigega yaudi me Isireli ni‘atu
‘I nuagupurena be gea‘abo Yeoba Eaubada taudi tokwarui ‘edia si
bwagobwago ‘atua Eaubada ‘ena ‘i da obobomed:

Ta tuta gote ‘ena susu Dani si miami me Pilisitia tupitupidia.
Ta tuta vauna me Pilisitia nidi si gewagewana ‘aene tupwana ‘idi
bare‘u si da ‘ewi manuna ‘adi boda ni‘atu ‘i sinabwa ta ‘idi bare ‘u
ni‘atu ‘1 gidara ta nigea sawesawedia.

Ta ‘ebweu tuta me Dani tai nima si etunedi mari esena ‘enaia sabi
vausa. la tal mdi si ‘ebe‘ebesa mwatui bobo‘ana. Ta si mat
Maika ‘ina anuaia, ta ‘i ‘au‘ewaruguyedi nadigega tomota ‘idi bubuna
to‘adau ‘edia gimi tutaia.

Ta sitenima nidi si rugu ‘ina anuata. Ta totaria nina si ‘ltena ga si
mwaratonina, manuna si gimi ‘itena Ina senatauna enaia. la si
enaida ‘arena ‘I miami anua gote ‘ena, ta tai nina ‘i eonedi ‘sene
ni‘atu ‘i etotaria Maika manuna. Ta ‘i ‘au‘ewedi ga anua tabu ‘i

e‘itedi, ta ‘ina tokwarui be ‘ina gwegwe esaesa wate. (Ga muriega
‘I taria manudi, ga ‘i sida manudi.

Ta sitenima Maika ‘ina anua si pilisinena ga si tauya dadana sena
yauna ‘edia. Ta si mai sena ‘ebweu ‘enaia, ‘oyaia ‘i miami tuga,
ta wewerupwa sinabwadi serabedia. Ta ‘asa gidarina ‘ebweuna si
lobena ‘ana ®sana Leisi. Sena gote ‘ana tomianao nigea me Isireli ta
esia me Saidoni. Ta ‘idi ‘asa sinabwana ‘i mia ‘edasora wawasae
‘ediega, ta ‘enega nigea ‘adi tolemamo sena gote ‘enaia.

Ta sitenima siila limana °‘idi senaia, ta yage yauna ni‘atu si
‘itena st simanedi. Ta si gwae, "Ni‘atu esena bobo‘ana ‘ebweuna ‘a
lobena. Bwa‘a bobo‘ana, ta bwasi sinabwana. Ta nigea pwaru yau
wawasae. Ta da tu‘e be ta da ‘ewa, be ‘ena ta da lo‘asa.”

Ta ‘enega tupwa sinabwana susu Dani ‘enega si tu‘e. Ta tai sikisi
anaredi tolosaia ma‘ediao. Taudi ‘idi gwegwe saia maibo‘ana si
‘ewena. Ta si mai Maika ‘ina anua serabenaia, ga toyausa ‘ebweu
‘i gwae, "Wa ‘ita.  Anua gote ‘ebweu ‘ena, ‘ebetaria ‘i miami, ta
tokwarui ‘erua silibega si gibubudi. Gete ‘enega wa da nuanua
to‘ase wa da guinua ?"

Tz ‘enega sitenima si mai limana Maika ‘ina anua ‘ena, ta tolosaia
sikisi anaredi nidi si tootooro ‘edala. Ta ‘i abe anua tabu nina ‘ina
gwegwe maibo‘ana si da ‘aara apwesei, ga goma Libai ‘i enaida
‘edia, "To‘asa wa guiguinua ‘omi ?"

Ta "ebweuna ‘i eonena, "Toase sana gate ‘emuya? ‘U da enono
be mi‘ema ta da tauya. ‘| bobo‘ana wawasae ‘emuya ‘u ‘etotaria
‘ebweu tai ‘ina anua ‘enaia nai ‘u etotaria ‘ebweu susu Isireli ‘enaia "

Ta totaria nina nigea ‘ebweu to‘ase wate ‘i da ona. Ta esia
totaria ‘ana ‘oama maibo‘ana be anua tabu ‘ina gwegwe siliba
maibo‘ana, be tokwarui ‘erua nidi s1 ‘ewedi, ga me Dan ma‘edi si
tauya. Ta muriega Maika ‘i ila ‘ina anuaia, ga ‘1 ‘itena yage
yauyauna ni‘atu si ‘ipwaridi ‘ina anuega.

Ta ‘enega Maika gosenao ‘aina ‘i bwauegogonedi, ga me Dani
si pilimuriedi.  Ta si mai serabedia, ga sibwau. Ta Dani tubunao
si nonodi ta Maika ‘ena si gwae, " Mwa ‘adega ‘omi, boda nadigega
wa egogonama?"

Ta Maika ‘i gwae, " ‘Igu tokwarui ya mweruruids, ta ‘igu totaria
wa ‘ewedi, ga wa tauyedi, ta nigea ‘ebweu wate ‘igu yage? Ta
‘eguya wa ona, Mwa‘adega ‘oio ? "

Ta Dani tubunao si e‘isena ta si gwae, " ‘Imu ona ‘u da ‘ita‘i‘ist
¢ . . S35 o ‘ 1
abona nai tai gamwgamwasoaridi si unuyo ta yawasiyo ‘u loseyena".

Ta Maika ‘i ‘itena me Dani pwaru yau wawasae, ta si ewaiwal
sinena, ta ‘enega ‘i ila ‘ina anuaila. Ta me Danisi tauya ga Maika
‘ina tokwarui ‘erua be ‘ina totaria si tauyedi wate. Ta si apwesa
Leisi ‘ena ga ‘asasi ‘ewena ta ‘ana tomianao maibo ‘adi si loemwa-
wasidi. Ga ‘enega ‘asa si ‘abilimena, ga ‘ana esana si gibunina ta
‘aene Dani.

Ta nada anua tabu ‘ebweu si ‘abina ga soranaia tokwarui siliba
‘erua nidi si etoorodi, ta goma Libai nina ‘i etotana ‘ena. Ta, wa
‘ita, totaria nina Mosese tubu‘ai‘ailica. Gote nadigega me Isireh
‘idi sinabwa tapwaroro kabokabo ‘ena. ‘Epata ‘etor nigea si
gumwagumwara, ga Mosese tubu‘ai‘ailina ‘i etotaria tokwarui ‘edia.
Ta yaudi si mai anua tabu gote ‘ena ‘asa Dani ‘enaia, manuna
Tabenakeli ‘ai‘aila ‘i miami Sailo ‘ena, ta nate ‘edasora wawasae.
Ta ‘enega taudi wate si sinabwa tapwaroro kabokabo ‘ena.
Gote nadigega me lsireli yaudi Yeoba Eaubada si pilisinena, ta
gote nadigega ‘Ina gamwasoara ‘ena si rugu.

TETERA. 14

RUDI BOASA ‘INA BAGURAIA ‘I LO‘ELA.-
‘'ELAGA.

Buki Tabu: Rudi, ‘upwa I : | ‘enega ga 4: 22 ‘enaia.

Toloina ‘idi tutaia Isireli ‘ena, tai ‘ebweuna ‘ana ‘esana Elimileki
‘) miami susa Yuda ‘edia, ta ‘asa Bedileema ‘enaia. Ta mwanena
‘ana esana Neomi. Ta natudi me‘clotona ‘erua ‘edia si miami.
Ta ‘adi esana Maloni be Kilioni.  ‘Aina tuta taudi sena Yuda
‘ena si miami yakwara ‘aina nigea si sesoi bobo‘ana, ta tagwara
G X 1 e 4
ana tuta ‘1 dudura wawasae. Ta ‘enega Elmileki gote mamwa-

nena be natudiao si ltauya sena Moabi ‘enaia, ta nada si lo‘asa.

Ta yakwara teni si miami sena gote ‘enaia. Ta tuta gote ‘ena
Elimilek: nina ‘i mwawasa. Ta wate natudiao nidi si ai, Moabi
iinedi ma‘ediao. Ta waine ‘ebweu ‘ana esana Opa, ta ‘eruena
‘ana esana Rudi. Ta natudiao nidi wate si kwaia. Ta ‘enega
Neomi, be Opa be Rudi taudimo si miami, ta sitetoi kwabura tuga.

Ta Neomi ‘I nonona Yeoba sesoi bobo‘ana ni‘atu ‘) tagwara
limedi susu Yuda ‘enaia, ‘enega ‘i tooro sabi ila ‘ina senaia, ta
‘ina ‘asa Bedileema ‘enala. Ta Opa be Rudi si obobomena, ta
‘aene si da ‘oayabuna ga Bedileema ‘ena ma‘enao si da miami.
Ta Neomi ‘edia ‘i gwae, " Kagutoki sinabwana ‘imi nuanua bobo-
‘ana gete manuna. Ta ya nuena ‘i bobo‘ana be wa ila ‘imi anua
AT ; ] ;
edia, manuna sena Yuda nigea nadigega sena Moabi, ta tomota

" Ta wate 1 gwae lawanao ‘edia,

‘idi bubuna dumadumana.
"Yeoba ‘i da ‘atenua‘ole‘oleyemi nadigega ‘imi guinua tomwawasa
‘edia ta ‘eguya. Ta Yeoba ‘i da tagwara be wa da eyawai‘ata,
‘ebweuna ‘ebweuna mwanena ‘ina anuaia. " Ga ‘i ‘awamudi ta
sitetoi si dedoi. Ta siterua si eonena, "Gea‘abo ; ta ma'‘iyalo ta

da ila ‘imu susu ‘edia."

Ta Neomi ‘i gwae ‘edia, " Gea‘abo sa‘l. Ni‘atu ‘abo‘agu kaikai-
yaregu, ta ‘omi gomagweine ‘atua, ‘[Snega wa ila ta ‘imi tomota ga-
mwagamwanidia wa da gwausoara."

Ta ‘enega Opa ‘i ‘awamuina ga ‘i ila ‘ina tomota ‘edia. Ta
Rudi nigea nuanuana be ‘i pilisinena. ‘I gwae, "Gea‘abo ‘u eonegu
‘aene ya da pilisineyo, ta aene ya da ila ta gea‘abo ya murimurieyo.
‘Ena "u da tauya, ya datauya ta‘enega;ta ‘ena ‘uda ‘eno yada
‘eno wate : ‘imu susu ‘igususu, ta ‘imu Eaubada ‘igu Esubada."
Ta wate ‘I gwae, "Ta ‘ena ‘uda mwawasa ya da mwawasa ; ta

: y
- “ena sida sa‘ugu".

Ta Neomi ‘i ‘itena Rudi ‘i pa‘ara ‘ina nuanua gote ‘ena, ta
‘enega nigea wate ‘i da ‘etobodena. ‘Enega siterua si tautauya. Ta
si tauya ‘Ora Mwawamwasina serabenaia, ta Yoridani si gaiobarena,
ga situ‘e ‘oyala, ga muriega si apwesa Bedileema ‘enaia. Neomi

yakwara teni ‘i miami Moabi ‘ena, ta gosenao si gwausoara ‘ina ila
manuna. Ta si gwae, "Nai gete Neomi nina mamwanena si tauya
Moabi ‘enaia."

Ta esana nmina Neomi ‘ana gibui "bobo‘ana", nai "dibidibi". Ta
Neomi ‘i gwae, "Gea‘abo wa eesegu Neomi, ta Mera esia, manuna
Yeoba yawasigu ‘i giedalelena. Ya apwesa maamaagu, ta Yeoba
‘I me'elimegu ‘asaia kakaegu." Mera ‘ana gibui "dalele" nai
'mdlyuyu Ta Neomi ‘i nuena esana gote ‘i lobwenena. Ta tuta
muriega ‘ena ‘1 da mwaratoni ‘ana esana ‘ai‘ailla Neomi, manuna
yawasina ‘1 da bobo‘ana ‘enaia.

Ta tuta gote ta: ‘ebweuna ‘i miami Bedileema ‘ena ‘ana esana
Boasa. Tauna toesaesa sinabwana, ta ‘ina bare‘u sinabwana, ta
‘ediega ‘Ina sesoi ‘i loba, ta sesoisinabwawawasaeta ‘enega. Ta
tauna Elimileki ‘ina bu‘una ‘ebweuna.

Ta sesol ‘ana tutaia me Isireli ‘idi bubuna ‘ebweuna si nua‘i‘isina
tuta yauyauna. Tubuau si sesol, ta witi nai baali tolcbwadi st ‘upwa
ga si bwagilidi. Ta tolobwa ‘aina tuta yauna si pilisinedi. ‘Enega togo-
mabeso si mai be gote si lo‘ela’elagani. Ta ‘aina tuta tupwana ‘1 be‘u
bwagila ‘enega, ta gote wate si pilisinena manudi. Ta tuta nina
Neom: be Rudi si ila Bedileema ‘ena baali st sesoni. Ta ‘enega
Rud: ‘i tauya baguraia sabi lo‘ela‘elaga baali gote to sesoi si pilisi-
nena. la ‘I tauya ga Boasa ‘ina bagura ‘ena ‘i lo‘ela‘elaga.

Ta Boasa ‘I apwesa ‘asega sabi ‘ita ‘ina toguinuao ‘idi guinua.
Ta ‘edia I gwae, 'Yeoba ma‘emi wa da miami.' Ta ‘enasiona
imana ta si gwae, 'Yeoba ‘I da ona obobomeyo.! Ta Boasa ‘i
sakowasi dadana ga Rudi 'i ‘itena, ‘enega ‘1 enaida, 'Ta yaita ‘ina
gomagweine gete?”" Ta tosesoi ‘idi toloina ‘i e'isena ta ‘I gwae,
"Tauna gomagweine nina Neomi ma‘iyana si mai Moabi ‘enega.
Boga ‘i sida ‘aene ya da tagwara be 1 da lo‘ela‘elaga ‘imu bagura
‘enaia, ta gote ‘enega ga batua tosesor 1 murimuriedi. ' ‘Enega
Boasa ‘i tauya Rudi ‘ena, ta ‘i eonena, 'Natugu, ‘U da nono.
Gea‘abo ‘u tautauya man bagura ‘ena, ta bada tuga ‘igu goma-
gweine ma'emwao wa da miami.  Gea'abo yaita ‘1 gitogitooyo.

igu tubuauyao ni‘atu si gonina.

Ta Rudi ‘i kopukopu Boasa matanaia ta ‘i lokagutcki ‘ena ‘ina
oboboma ‘enaia, manuna tauna to'u‘umara ta nigea lsireli wzinena.
Ta Boasa ‘i gwae, '‘Abo‘agu ni‘atu ya nonona ‘imu obobcma lewa
ga tuta gete ‘ena Neomi ‘enaia, ta ya nonona ‘imu tomota ‘u pili-
sinedi ta ma'‘iyalo wa mai sena gete ‘enaja. Yeoba ‘imu guinua
‘id: e‘isa ta tamapu ‘ai‘aila Yeoba Isireli ‘ina Eaubada ‘i da ‘ebwa-
eyo, tauna papenao ‘edia ‘u mai sabi mia yauyaukwinaia'.

Ta ‘asu‘ole‘olea yauyaudi si miatoa sabi e‘ai, ta Boasa baal
mesomesona ‘1 ‘ebwaena. Ta ‘ina tosesol ‘edia ‘1 gwae, ' Bwagila
gamwagamwanidia ‘1 da lo'ela‘elagana, ta ‘aina bwagilega wa
da lisi manuna, ta wa da pihsinena be ‘i da lo‘ela‘elagana. '

Ta boiboiya Rudi ‘i tauya Neomi ‘ena ga baali nina ‘i lo"ela‘ela-
ganina ‘1 e'itena. Ta ‘ena ‘I simana ‘aene Boasa ‘ina baguraia ‘i
lo‘ela‘elagana. Ta Neomi ‘i gwae, ' Tai gote ‘ida susu serabenaia
ta ‘ida bu‘una ‘ebweuna. ‘Ina baguraia ‘v da miami ga cesoi ‘ana
laba ‘enaia. '

Ta ni‘atu si sesol ga masura Boasa ‘I guinuena ‘ina toguinuao
manudi, sea ‘ebe:zabutuna ‘ena. Ta ni‘atu si e‘ai ga Rudi ‘i tauya
Boasa ‘ena nadigega Neomi ‘i eonena, ta ‘ena ‘i gwae, " ‘Oio
mwanegu be Elimileki ‘idi bu‘una ‘ebweuna. Nigea nai ‘u da
guinua bobo‘ana ‘emaia taudi manudi?'

Ta Boasa Rudi ‘i obobomena, ta tuta gidannamo ‘i gumwara ga
ma‘tyanasiai. [a Neomi be Rudi si tauya Boasa ‘ina anuaia. Ta
‘enega Neomi yawasina nigea ‘i1 dalele ‘epaia, ta dibidibi esia.

Ta natuna me‘olotona ‘ebweu ‘i tubua Rudi be Boasa ‘edia, ta
st eesena Obedi. Ta muriega Obedi nina i sinabwa, ta tauna natuna
me ‘olotona ‘i lobena, ta ‘ana esana Yesi. Ta Yesi gote Debida
tamana. Ta ‘enega ta ‘ita Moabi wainena tubuna ‘enega Isireli ‘idi
kini si apwesa.




50

TETERA 15.

GWAMA GIDARINA MA'ANA KOTU LINENI
TETERINA.

Buki Tabu: | Samuela I:1 ‘enega ga 3:21 ‘enaia.

Samisoni, tal waiwaina nina, me Isireli ‘idi toloina tatinina. Ta
tal ‘ebweu ‘ana esana llai ‘I muriena be ‘i etoloina potinina. llai
gote wate totaria sinabwana Eaubada ‘ina anua tabu ‘ena Sailo
‘ena. Ta tuta nina llai ‘1 etoloina tai ‘ebweuna ‘ana esana
Elikana ‘I miami Rama ‘enaia, ta sena ‘oiaia ‘ena, lIpiremi ‘ina
bare‘u ‘enaia. Ta tauna mwanena ‘adi yau ‘erua. Nadigega tuga
yaudi si bubuna tuta gote. Ta mwanena ‘ebweuna ‘enega natunao
‘I lobed,, ta ‘eruena ‘enega nigea ‘ebweu gwama ‘i da lobena.
Waine ‘eruena gote ‘ana esana Ana.

Ta yakwara ‘ebweuna ‘ebweuna ‘ena, Elikana ta ‘ina anua ‘ana
tomianao si tu‘e Saillo ‘ena, ga nada Eaubada matanaia si bwago-
bwago. Ta Elikana ‘ina ‘asa ‘ana ‘edasora Sailo ‘enega pipitini
maila. Ta yakwara ‘ebweuna ‘ena, Ana i sidasida Eaubada ‘enaia,
ta ‘i gwae, "‘Inapwana Ye, ‘u da ‘atenua‘ole‘cleyegu, ta natugu

0 . 3 0 . (5
me ‘olotona ‘u da ebwaegu, ta Yeoba ‘ena ya da ‘ebwaena ‘ina
. 5
aslata yauyauna manuna '.

Ta Yeoba ‘ina sida ‘I nonona ga natuna me‘olotona ‘i ‘ebwaena.
Ta si eesena Samucla.  Ta esana gote ‘ana gibui, " Yeoba ‘enega
si eonena. " Manuna Ana ‘ina sidasida Yeoba ‘ena ‘enega ‘i
lobena. Ta gwama gidarina tuga Ana ‘i ‘au‘ewena ga ‘I tauyena
llai, totaria sinabwana ‘ena. Ta ‘ena ‘i gwae 'Ena'i, lowa bada
ya toolooro ga ya sidasida. Ta gwama gete manuna Yeoba ‘ena
ya sida ni‘atu ‘i ‘ebwaegu. Ta ‘abo‘agu ya onaupaupaena Yeoba
‘ena ‘ina tuta maibo'ana manuna. ‘U da tagwara be ‘emuya ‘i
da miami ta Yeoba ‘ina anua ‘ena ‘i da sinabwa. '

Ta ‘enega gwama nina ‘I miami Sailo ‘ena ta Ilai ma‘iyana si
miami anua naia ‘ebweuna ‘ena, ta anua Tabenakeli serabenaia.
Ta ‘i sinabwa tupwana ga lla1 ‘ilemena Tabenakeli ‘ina guinua
yauna manuna. Maiare ‘i lo‘eabidi, ta Tabenakeli ‘ana ‘awa

gigegedi, ta mari yage wate ‘i guinuedi sabi lema lIlai. llai nina
ni‘atu ‘I etar sinabwa ta matana tupwana si umauma.

Ta llai ‘i gwausoara sinabwana Samuela manuna. Maauna llai
natunao si efotaria ta ‘idi bubuna maibo‘ana nigea bobo‘ana. llai
nigea ‘I e'ita ‘ai‘ailedi tuta nina si egwama ta ‘enega, ta nigea ‘I
sapisapidi ‘idi loegesi manudi. Ta ‘enega ‘ina loina bobo‘ana ta ‘ina
ona bobo‘ana nigea si ‘ama‘amaiabedi, ta Yeoba ‘ina guinua si
guinua besobesoena. Ta llai nuana ‘i mwau wawasae natunao ‘idi
to ‘umalina yauna manudi, ta nigea sawesawenaia be tauna ‘i gieparu-
paruyedi. Ni‘atu ‘i etai sinabwa ta ‘enega.

Ta ni‘atu tuta dudurana ‘i gumwara ga Yeoba nigea ‘i onaona
tomota ‘edia nadigega ‘i onaona Mosese be, Yosua be, Gidioni be,
‘edia. Ta me Isireli yaudi nuanuadi be Yeoba ‘edia ‘i da ona
nadigega gimi tutala.

Ta boiboi ‘ebweuna Samuela ‘i ‘eno‘eno ‘ina ‘ebe‘eno ‘ena.
Tuta gote ‘I miami ‘ina anua naia ‘ena ta tabenakeli serabenaia.
Ta ‘epnana ‘ebweuna ‘I nonona, ta ‘ana esanega ‘1 bwauyena.
‘Enana gote Yeoba ‘enana, ta Samuela nigea ‘i mwaramwaratonina
tuta gote.

Ta Samuela ‘i bwau, "*Abo‘agu", ga ‘i pili llai ‘enaia, ta ‘ena
‘I gwae, " ‘Abo‘agu, ‘u bwauyegu ta ‘enega." Ta llai ‘i gwae,

““Nigea ya bwaubwauyeio. ‘U da ‘eno limana.”” Ta ‘enega ‘I
tauya ga ‘i ‘eno‘eno. Ta wate ‘enana ‘i nonona. 'l gwae,
“*Samuela! Samuela! '* Ta Samuela ‘i tooro maniniga ‘ipili llai

‘ena ta ‘i gwae, ‘‘Abo‘agu. ‘U bwauyegu ta ‘enega.’’

Ta llai ‘i gwae, "Nigea. ‘Abo‘agu nigea ya bwaubwauyeio.
€ d (3 l' “ (0 . 6"
U da ‘eno limana. " Ga Samuela ‘itauya ta ‘enanana ‘i nonona
limana. Ta ‘i tooro ta ‘i nuena gote llai tuga ‘i bwaubwauyena.
Ta ‘enega ‘I tauya ‘ena. Ta tuta gote llai ‘i mwaratoni Yeoba
gwama gote | bwaubwauyena. Ta ‘enega ‘i eonena, ‘‘Samuela,
‘u da tauya, ta ‘uda ‘eno. Ta ‘eguma ‘enanana ‘u nonolimena,
6 3 6 .6 (5 0 L)
u da gwae, Yeoba, ‘U da ona; ‘imu ari‘e ‘i nonona ta ‘enega.

. . 6 6 3 o 6 &
Ta ‘enega Samuela ‘itauya, ga ‘i ‘eno‘eno. Ta nigea ‘i ‘eno-
‘enomwataia. Ta esia, ‘enana nina ‘I miayamwena.

Ta ‘i nonona, ta atua ebweuna nigea 1 1taita 1na ebe ‘eno
serabenaia ‘i tootooro ta ‘1 bwaubwau, " Samuela, Samuela!"

Ga Samuela ‘i gwae, " ‘Inapwana, ‘u da ona. ‘Imu sn‘e 1
nonona ta ‘enega. "

‘Enega Eaubada Samuela ‘ena ‘i gwae, " ‘U da nono. ‘Abo-
‘agu llai natunao ‘idi to‘umalina ni‘atu ya ‘itena. Ta ya ‘itena
tamadi nigea ‘i sapisapidi ‘idi to‘umalina manuna. Ta ‘enega Abo-
‘agu gete tuga ‘idi to‘umalina gote manuna ya da sapidi, ta
yauyaudi teteridi st da nono, ta nuadi ‘i da owana."

Ta Samuela ‘i miami ‘ina ‘ari‘upa ‘ena ga gonagonaia. ‘Enega
‘i tooro, ta ‘ina guinua ‘ena ‘i tauya nadigega ‘asiata ‘ebweuna
‘ebweuna ‘i guiguinua. Ta nigea ‘ebweu to‘ase ‘i onaona yage
nidi Yeoba ‘1 eonena boiboia.

Ta muriega llai ‘I gwae, "Samuela, natugu, yage mdi Yeoba
‘I eonemuya boiboia ‘u da simana ‘eguya, ta gea‘abo ‘ebweu to‘ase
‘u sa‘usa‘v kwaia ‘aga?"

‘Enega Samuela yage yauyauna ‘i nonodi Yeoba ‘enega ‘i
simanedi [lai ‘enala. Ta ‘ina ona maibo‘ana ‘ebenuamwau llai
‘enaia. Ta llai ‘1 nonona ‘enega ‘i gwae, ‘‘Tauna Yeoba; tauna
yage ‘ana ‘ita bobo‘ana ‘enaia ‘i da guinua.’’

Ta tetera gele ‘i sinabwa sena maibo‘ana ‘ena ga yaudi si
mwaratoni Yeoba ni‘atu ‘i onzona ‘edia nadigega gimi tutaia.
Ta Ana ‘i nonona ma'‘ina gwausoara. Ta tuta gcte ‘enega Yeoba
Samuela ‘ena ‘i ona, ga Samuela Yeoba ‘ina nuanua ‘i simanedi
tomota ‘edia. Samuela ‘I eparopita Yeoba manuna.

TETERA 16.

TOKWARUI ‘EBWEU YEOBA ‘INA ONAUPAUPA
‘ANA DEDEWAGA MATANAIA ‘| BEUMWA‘UTA.

Buki ‘Gabu: | Samuela 4:1 ‘enega ga 7:1 ‘enaia.

Ni‘atu Ilai, Isireli ‘ina totana sinabwana be ‘ina toloina ‘1 etai sina-
bwa. Ta me Pilisitia si tu‘ema ta me Isireh ma‘ediao silosaia. Ta
me Isireli yau wawasae si mwawasa, ta nigea si ewaiwai. [a ‘enega
tonota ‘idi ‘inapwanao si gwae, "Gete ‘are’ai‘ailina ‘enega ‘abo-
‘ada nigea ta ewaiwal saia gete ‘ena. Yecba nigea ma'eda ta
‘enega = Sawesawedaia be Yeoba ‘ina onaupaupa ‘ana dedewaga
ta da ‘ewenama S.lo ‘enega, be ‘enega Yeoba gamwagamwa-
mdaia ‘i da miami. "

Ta ‘enega ‘aidi si tauya Sailo ‘ena ga Yeoba ‘ina onaupaupa
‘ana dedewaga si ‘ewena [abenakeli ‘enega, ta ilai natunao ‘erua
ma‘ediao s tauya sabi ‘ita‘i‘isina. Ga dedewaga nina si ‘aarina
‘idi ‘ebelo‘asa ‘enaia, ga yauyaudi si bwautoila.

Ta me Pilisitia si nonona ta si enaida ‘arena. Ta ‘ebweuna ‘i
eonedi ‘aene me Isireli ‘idi Eaubada ni‘atu ‘i mai ‘ina boda
gamwagamwanidia. Ta me Pilisitia si nonona ga si matauta, ga
‘ebweuna ‘ebweuna si gwae, " ‘Oio1 sa‘il Nigea ‘ebweu yage
gete nadigega lowa ga batua ta ‘enega. Yaita sana ‘1 da ‘etoseyeda
Eaubada gete ‘enega? Tauna muya yauna ‘i gieapwesedi me
Itipita ‘edia. Ta tua tuga. Ta da ‘atepatu esia, be ta da losaia
be ‘enega gea‘abo ‘abo‘ada ta da e'iyabwebwe me lsireli ‘edia. "

Ta ‘enega silosala ma‘idi. waiwai. Ta me Pilisiia nidi si
ewaiwal, ta me Isireli yau wawasae si loemwawasidi, ta Yeoba
‘ina onaupaupa ‘ana dedewaga si ‘ewena ga si tauyena ‘idi sena
‘enaia. [lai natunao ‘erua nidi si loemwawasidi wate tuta gote.

Ta ‘asiata nina si losaia, llai tabenakeli mata‘awanaia ‘i miatoa,

_ta ‘alena ‘I uyauya dedewaga nina manuna. Ta tai ‘ebweu ‘i pilima,

ta ‘ana ‘oama maibo‘ana ‘i gisabuna, ta debanaia bwa‘a tuga
‘I siwena, be ‘enega yauyaudi si da mwaratoni tauna tetera mwauna
I me‘'ena. Ta ‘I mai ‘asa serabenaia, ta yaudi si ‘itena ta si
nonona ‘aene me Pilisitia si ewaiwai, ta si dedoi sinabwana.

Ta llai ‘i nonodi ta ‘enega ‘i gwae, "To‘ase galalana? To‘ase
‘1 apwesa "

Ta tai gote ‘i pilillai ‘enaia, ta ‘i gwae, " Gete tuga ya pilima

‘ebesaia ‘enega. Isireli si dena me Pilisitia matadia, ta ‘idi tomota
yau wawasae mwawasa si lobena ‘asiata gote ‘ena. Ta natumwao
‘erua ni‘atu si mwawasa wate. Ta Yeoba ‘ina onaupaupa ‘ana
dedewaga me Pilisitia si ‘ewena ni‘atu.”

Ta llai ‘i nonona ona gote Yeoba ‘ina dedewaga manuna, ga ‘i
be‘u sana guigui, ga ‘i mwawasa. Ta me Isireli yauyaudi si dedoi
sinabbwana manuna Yeoba ‘ina dedewaga me Pilisitia si ‘ewena.

Ta me Pilisitia dedewagana si ‘ewena ‘asa Asidodi ‘ena. Ta gote
‘idi ‘asa sinabwana ‘ebweu. Ta ‘ena ‘idi eaubada ‘ena esana Degoni
‘ina anua sinabwana ‘ebweu ‘i tootooro. Ta dedewaga nina si
etoorona wate anua gote ‘ena, Degom serabenaia. ( Degoni wa
nua’i‘sina ‘aene tokwarui ta dcbana nadigega iyana debana tuga,
ta tolobwana nadigega tai tolobwana) Ta gonagonaia si rugu ‘idi
‘ebetapwaroro gote ‘ena, ta tokwarui gote si lobena, sea ‘ena ‘i ‘eno
sana mwa ‘uta dedewaga matanaia. Ta ‘enega si etoorolimena. Ta
mari gonagona si rugu limana, ta nadigega tuga Degoni nina ‘i be‘u
sana mwa ‘uta dedewaga matanaia. Ta wate si etoorona. Ta wate
sl rugu gonagonaia, ta tuta gote si lobena, ‘i ‘eno‘eno tuga nadigega
lowa, ta tuta gote nimana be debana ni‘atu si ‘upwena, ta si ‘enodu-
maduma.

Ta ‘ebweu yage wate ‘1 apwesa ‘asa gote ‘ena. Tomota yauwa-
wasae si le‘oasa ta lalawaa ‘edia ‘i sinabwa. Ta si gwae ‘aene gote
Isireli ‘ina Eaubada ‘enega. Ta ‘enega dedewaga nina si etune
maninina Gata ‘enaia. Ta dedewaga nigea ‘i miamia dudurana ‘idi
‘asala, ga taudi wate si le‘oasa ga lalawaa yauwawasae ‘edia. .Ta
‘enega taudi dedewaga gote si guitoyasena, ga si etunena Ekironi
s
enaia.

. . . . 6
Ta me Ekironi ni‘atu si nonona dedewaga gote manuna, ta ‘enega
si gwae, ‘‘ ‘Abo‘ama dedewaga gete nigea nuanuama. Wa da etune
. . . . . "
limana ‘ina sena ‘enaia, ‘abona nai yauyauda ta mwamwawasa.

Ta ‘enega me Pilisitia siloina be ‘enega dedewaga ninasi ile-
nawa Isireli ‘enaia. Ta ‘enega waga lislhisi auauna ‘ebweuna ‘ena
s sa‘una, ta bulomakau ‘erua si losipwedi waga lisilisi ‘enaia.  Ta

bulomakau midi natudi si susudi. Ta me Pilisitia natudi si giyaili
ta bulomakau dimo si etunedi.

Ta bulomakau nidi waga si lisina ‘asa ‘ana esana Bedisimesi
‘enala, ‘ena tomota ‘idi witi si sesoni. [a gurewa sinabwana ‘ebweu
serabenaia bulomakau nidi si tooro. Ga me Bedisimesi waga lisilisi
auauna gote ‘ina kaiwe si gesina, ta bulomakau ‘erua nidi si loemwa-
wasidi ta gurewa ‘ena si gabudi, kaiwe nina ‘enega, ‘ebwaeadaita
Yeoba ‘ena manuna.

Ta Bedisimesi ‘ina tar yaudi dedewaga si gigegena ga soranaia si
‘ita. Ta gote ‘ena Yeoba ‘ina loina si le‘oena, manuna ‘i ‘etobodedi
be gea‘abo tomodaita dedewaga gote si gitogitoo, ta esia totaria dimo
sida gitoona. Ta ‘enega muya sinabwana ‘i apwesa ‘edia manuna
loina nigea si‘ama ‘amaiabena.

Ta me Bedisimesi si matauta gote ‘enega ta nigea ‘ebweu to‘ase
si da guinua dedewaga manuna. Ta ‘enega tai Kidiarima 'enega si
ma ta taudi dedewaga si ‘ewena, ga yakwara twenili tuga ‘i too-
tooro tai ‘ana esana Abinadaba ‘ina anuaia. Ta nigea si ilena Sailo
‘ena  Manuna llai ‘ina mwawasa murinaia ‘asa gote waborebore tuga,
ta tabenakeli ‘i daula, ta nigea ‘ebweu tai ‘i miami ‘asa gote ‘ena.

TETERA 17.
TOLOINA MURIMURIANA TETERINA.

Buki Tabu: | Samuela ‘upwa 7:2 ‘enega ga 7;17 ‘enaia.

Tuta nina Eaubada ‘ina dedewaga si ‘ewena, ta tuta nina ‘ina
tabenakeli ‘i be‘u Samuela tubuau tuga. Ta Samuela ‘iila tamana
‘ina anuaila, ta anua gote ‘i tootooro ‘asa ‘ana esana Rema ‘ena, ta
‘olala. Ta Rema ‘ena Samuela ‘i lo‘asa, ga ‘ena ‘I miami ga ‘ina
mwawasa ‘enaia.

Samuela ‘i etubuau Rema ‘enaia, ta yakwara yauna nigea ‘ebweu
toloina ‘i miami Isireli ‘enaia, ta nigea ‘ebweu ‘inapwana ‘i loined

iy
il



56

Me Pilisitia esia si loinedi, ta yage yauna si ‘ewedi yakwara ‘ebweuna
i a 2R aoge o 1
ebweuna ‘ena. Ta tuta yauna me Isireli sinua‘i‘isina Eautada ‘ina
dedewaga, tauna ‘i tootooro me Pilisiia ‘idi ‘asa ‘ebweuna ‘ena ta
: 3 B s
‘enega. Ta wate si nua‘i‘isina Samuela, manuna ni‘atu si nonona
: . ; = :
teterina, ga st mwaratoni tauna Eaubads ma‘iyana si onaona.

Ta ni'atu Samuela ‘i etai ‘enega ‘i sakowasi dadana susu Isireli
yauyaudi ‘edia, ta Faudada ‘ina ona ‘i‘ebwaedi. Ta gete nadigega
‘I gwae ‘edia, "*Abo wa ‘lla Yeoba ‘atemi maibo ‘anega ta eaubada
dumadumadi wa da ‘ewayauledi gamwagamwanimiega, ta ‘atemi wa
da gibubu Yeoba ‘ena, be taunamo ‘ena wa da guinua, ta me
Pilisitia nimadiega ‘1 da ‘etoseyemi."

Ta tomota Samuela si nonona ga ‘idi tokwaruizo si ‘ewayauledi ga
Yeoba Eaubada ‘ena si bwagobwago. ‘Enega Samuela tomota yau-
ol G . ‘ . - Golhle O
yaudi ‘1 bwauegogonedi sena ‘ebweura ‘enaia. Ta ‘idi ‘ebe egogo-
na gote ‘ana esana Misipa, ta ‘oiala ‘I miami ‘asa Yerusalermra
serabenaia.

Ta nada Samuela ‘i sida Eaubada ‘ena tomota manudi ‘aene ‘idi
to‘umalina ‘i da nuataudi. Ta tomota yauyaud: ‘idi loegesi si sima-
nedi g si onaupaupa ‘ai‘aila ‘aene Yeoba Eaubada ‘ena si da guinua
ta Tauna Tebweuna ‘ena si da guinua.

Ta me Pilisitta si nonona deriegogona gete manuna, ta s
‘atesa‘ara ‘abona nai me lsireli si tooro saia ‘ena ta ‘idi loine «1da
guitoyasena. [a ‘enega si lomanini be boda tolosaia toyausadi
si etunedi Isireli ‘enaia, ta ‘aene me lIsireli si da pa‘idita ‘enege
me Pilisitia ‘idi ‘ebeloina ‘ena si da miami.

Ta me lsireli me Pilisitia si ‘itedi ga si ‘atesa ‘ara sinabwana. Me
Pilisitia saia ‘aredi, ta ma ‘idi sisisaia be ma‘idi lawa be, ma‘idi gita
be. Ta ni‘atusaia ‘ana bubuna maibo ‘ana si panaitena.

Ta me Isireli si nua‘i‘isina yakwara tweniti si gumwara ga marua
tamadiao me Pilisita ma‘ediao si losaia ta nigea si ewaiwal. Ta
si nua‘i‘1sina nigea ‘idi gwegwe salamo, ta saia ‘ana bubuna nigea si
sinasinapuna. I a si nuena nigea sawesawedia si da ewaiwai. Ta
tuta gote ‘ena si ‘ita tu‘e Samuela ‘ena nadigega gwama tamana

‘emi i ‘ita tu‘e, ga ‘ena sisida. Ta si gwae, "'Imu sida gea‘abo
‘usa‘usa'v. Yeoba ‘ena ‘u da sida ataia be ‘enega ‘i da ‘etoseyeda
me Pilisitia nimadiega.”

‘Enega Samuela lami ‘ebweuna ‘i ‘ewena ga ‘i ‘ebwaeaena
Eaubada ‘ena, ebwazadaita gabugabuna ‘enega, ta ‘i sida toila
Yeoba ‘ena. Ta Yeoba ‘ina sida ‘i nonona.

Ta ‘i abeme Pilisita si mwa‘utame Isireli "edia ga wedilia sina-
bwana ‘i mai. Ta weparara ta namara si sinabwa wawasae. Ta
wedilla nidi nigea sl apweapwesa tuta yauna sena gote ‘ena, ta enega
tuta gote me Pilisitia si matauta sinabwana.  Ga ‘idi gwegwe saia
si ulayauledi ga si dena.

Ta ‘enega me Isireli ‘idi gwegwe saia gote si egogonedi ga si pili-
muriedi ta yaudi s1loemwawaaidi. Ta ‘enega me Isireli si ewaiwal
wawasae. la ‘enega me Pilisitia si pa‘idi ga ‘idi loina ‘enega si
‘etoseyed taudi.

Ta, wa ‘ita, ‘asa gote ‘ena me Isireli si ewaiwai wawasae gote
‘idi ‘ebeneneta gimi tutaia.  Gote ‘ena tamadizo maruva si neneta me
Pilisitia matadia. Ta gote ‘ena me Pilisitia Yeoba ‘ina dedewaga
si ‘ewena. Ta tuta gote Samuela gurewa sinabwana ‘ebweu ‘i
‘ewena ga ‘I etoorona ebesaia ‘ena, ta ‘I eesena "Ebenisa”. Nate
"Yeoba ‘ina lema ‘ana gurewa, mai ‘ana we‘iwe ‘iyaia."

Ta tuta gote ‘enega ga Samuela ‘ina tutaia me Pilisitia nigea si
ilaila sena Isireli ‘enata.  Samuela toloina epipitinina.  Ta tauna to-
loinao ‘adi ‘ebelosaroa. Nigea ‘cbweu wate toloina gote nadigega
‘i loiloina Isireli ‘enaia. Ta tuta yauna ‘i sakowas1 dadana ta ‘eguma
mwa‘'o ‘ena ‘Itatauya tomotasi mai ‘ena ta ‘ina lema si ‘ebesena,
manuna tauna tai bobo‘ana ta ‘ina guinua bobo‘ana maibo‘ana. Ta
tuta yauyauna ‘i ilaimana Rema ‘enaia. Gote ‘ina ‘asa tuga, ta"‘ena
Yeoba ‘ina ‘ebetaria ‘1 ‘abina.

Ta Samuela ‘i etoloina tuta dudurana, ta tomota yaudi si emisena
ta si obobomena. Ta ‘i e'itedi ‘aene Yeoba ‘ena si da bwago-
bwago, ta ‘idi tokwarui si da guitoyasedi. Ta Samuela ‘ina tuta
maibo‘ana tuta bobo‘ana tomota manudi. Nigea si losalosaia, ta

guguya ‘edia‘t miami. Samuels nigea tolosaia nadigega Gidion.
Samuela nuanuana guguya. Ta Samuela esia tal waiwaina, ta ‘ina
loina loina paruparuna ta waiwaina.

TETERA 18.

TAI TUBUTOOTORONA Si ASEYENA
KINI MANUNA.

Buki ‘Cabu: | Samuela ‘Upwa 8:1 ‘enega ga 10:27 ‘enaia.

Samuela tai ad-lina p:ruparuna, ta ma ‘ina sinasinapu.,  Ta ‘I eta;
sinabwa, ta ‘enega natunzo ‘I lcincdi he ‘erega si lemera loina
‘enaia. Ta Samuela natunao “d: bubuna nigea nadigega tamad;
‘ina bubuna. Ta ‘ina ‘eda nigea si murimuriena. Tuta yauna nigea
st bubuna paruparuna tomota ‘edia.  Ta ‘eguma siterua si etara
matadia yaita nal mani sinabwana ‘i ‘ebwaedi. tauna si ‘awaparupa-
ruyena. Mani ‘i loina ta nigea guinua ‘ai‘aila be ona ‘ai‘aila.

Ta “enega me Isireli “idi ‘inapwanao si mai Samuela ‘ena, ta Rema
‘ena, ta ‘ena si gwae, "Ena‘i, ni‘atu ‘u etal sinabwa, ta nattmwao
nigea si loiloina nadigega ‘oio. Ta, ‘u ‘ita, sena yauyaud;
serabedaia si miami ma‘idi Kini. ‘U da tagwara be ‘ebweuna 1
da ekini ‘edaia, ta ‘oio tuga Kini nina ‘u da esmuena."

Ta ‘idi nuanua gete ‘ana nono nigea bobo‘ana Samuela ‘enaia.
Nigea ‘i nuanua to‘umalina manuna ‘aene gea‘abo ‘i etoloina. Ta
esia, ‘i nuena Yeoba Faubada ‘idi kini ta gea‘abo mari kini ‘ena si
nonona. ‘| matauta ‘abo nadigega si guinua nai kini ‘ena si nonona
ta Yeoba ‘na nuanua gea‘abo s1 nuanua‘i‘isi. Ta ‘enega Samuela
‘I sida Yeoba ‘ena, ta Yeoba ‘i eonena, "Samuela, tomota ‘edia ‘u
da nono tuta gete.  Nigea si guiguitoyasemu, ta ‘abo ‘agu esia ‘egu-
yega si sanalla manuna mar kini si sidena. ‘U da tagwara be
‘ebweuna ‘edia ‘i da ekim, ta nugana ‘u da e‘ita ‘ai‘ailidi be
‘enega si da mwaratont nigea si guiguinua ‘ai‘aila ‘eguya, ta wate si
da mwaratoni kini ‘ina loinega yage mwau si da loba.”

Ta ‘enega Samuela tomota ‘I bwauegogonedi, ta ‘edia ‘i gwae,
"Wa ds nono. ‘Eguma ‘ebweuna ‘i ekini ‘emia nadigega mari tai
‘i ekini man ‘ebeloma yauna ‘edia, natumwao ‘1 da ‘au‘ewedi be si
da gumnua manuna. Ta ‘aidi ‘ina waga lisihsi ‘ena si da tauya.
Ta ‘aidi ‘i da giyaidi be ‘enega ‘ina anuaia si da guinua, be ‘ina ba-

{ e el e i
guraia 1 da guiwa be ‘ina gwegwe saia st da gitubu.  Ta gea‘abo
si lemalememi. Ta ‘imi bagura bobo ‘ai‘ailidi kim ‘1 da ‘ewa be gc-

senan ‘edia ‘I da ‘ebwaea. Ta natumiao mewainech ‘1 da ‘au‘ewe-
di be ‘enega taudi wate si da e-iyabwebwe tauna ‘enaia. Ta wate
tupwana ‘imi sipi be, ‘imi bulomakau be, ‘imi ase Le ‘i da ‘ewa
tauna manuna. Ta wa da loba ‘aene tauna ‘i da e‘inapwana
‘emia, be yauyaumi wa da etoguinua tauna ‘enaia.”

Ta tomota yauyaudi Samuela ‘ina nuanua bobc‘ana si guitoyasena
: : : ; i :
ta si gwae, " ‘Abo‘ama nuanuama ‘ima kini nadigega sena yauyauna,
ta tauna ‘1 da loinema be ‘i da nuganema saia ‘enaia."

Y eoba nuanuana me Isireli ‘idi bubuna bubuna menuna, ta ‘aene
guguya ‘aredi. Ta wate nuanuana be ‘ena si da guinua ta gea‘abo s
sakosakowasi dadana sabi losaia. Ta me lsireli nuanuadi s da ewai-
wai saia ‘ena be ‘enega ‘idiesaesa ‘1 da sinabwa. Ta Yeoba ‘i gwae
Samuela ‘ena, " ‘Idi sida ‘u da nono be kini ‘ebweu ‘u da esinua
manudt. "

Ta ‘enega Samuela ‘I onaupaupa ‘edia ‘aene ‘idi kini ‘1da‘ebesa,

. e 6 S0 € .
ga ‘enega tomota sisawara ‘idi ‘asa ‘edia.

Ta tuta gote tai ‘ebweuna ‘i miami susu Beniamina ‘ena, ta
¢ - .
ana esana Saula. Tauna Kisa natuna. Ta tauna tai tubutotooro-
na, ta ‘ana ‘ita gomagomabwainina. a tal yauyaud: ‘adi dudura
; S . :
Saula ‘aarana ‘enaia. Saula tamana toesaesa ta ‘ina gwegwe sina-
bwana ta ‘ina bulomakau yau wawasae. Ta ‘asiata ‘ebweuna Kisa
‘ina ase ‘aidi si dena. Ta ‘enega Saula nina ‘i tauya toguinua
i ‘e ‘ . ‘ . ‘ ‘ - .
ebweu ma‘iyana ‘aene si da ‘ebesei. Tasi ‘ebe‘ebesa, ga si mai
) ) : . :
Rema serabenaia, ‘ena Samuela ‘I miami. Ta toguinua nina Saula
6 6 3 . . . .
1 eonena ta 1 gwae, "‘Asa gete ‘ena tal ‘ebweuna ‘i miami ta
tomota yauyaud: s1 ‘amaiabena manuna Yeoba ‘ina tai ‘ai‘aila. Ta

yage yauna ‘1 abe si apwesa taupa ‘1 gimi mwaratoni. [auna
Paropita. Ta ‘ena ta da tauya be ‘ebwaeadaita ta da sa‘u mats-
nala be ‘enega nar ‘I da eonada tamaio ‘ina ase manudi ta mane
‘ena sl miami tuta gete. "

Ta ‘enega Saula ma‘ina toguinua nina si mai Rema ‘enaia, ta
Samuela si enaidena. Ta si tautauya Samuela ‘ena ga ‘edaia si
elobaloba. Boga Yeoba ‘ina tai ma‘iyana si onaona ta ‘enega
Yeoba ‘i eonena ‘aene ‘asiata gote ‘ena tai ‘ebweuna ta susu Beni-
amina ‘enega 1 da apwesa ‘ena, ta ‘aene tauna tuga ‘i da e-oroina
kini ‘ina guinua manuna. Ta wate Yeoba ‘I gwae ‘aene tauna
‘enega ‘ina tomota 1 da ‘‘etoseyedi me Pilisitia nimadiega.

Ta Samuela tai dudurana gete 1 ‘itena. ta Yeoba ‘1 eonena. ta ‘i
gwae, "Gete tanna boga ya gwaegwaeyena ‘aene ‘igu tomota ‘1 da
‘etoseyedi me Pilisitia nimadiega, be ‘i da ekimi ‘edia.”

Ta Saula ‘i mai Samuela serabenaia, ta nigea ‘I mwaramwarato-
nina ta ‘ena ‘1 enaida, " Ya sida ‘emuya ‘uda simana ‘eguya mane
to'ita ‘ina anua?" Ta Samuela ‘I ecnena, " “Ako‘agu to‘ita nina.
‘U da tu‘e nuganiguya sena ‘etaninaya ‘enzia, ta ma lyagu ta da
e‘al batua. Ta ‘imu ase st kwani ni‘atu ‘asiata ‘etoi, gea‘abo nuaio
‘u da sa‘u ‘edia. Ni‘atu si lobedi ta ‘enega. Ta yaita manina yage
bobo‘ai‘aillidi yauyauna si miamia Isireli ‘enaia? Nigea nal manuyo
ta tamaio ‘ina susu maibo ‘ana manudi?"

Ta Saula ona murimuriadi nidi ‘i nonodi ta nigea ‘I mwaramwra-
BT e . : )
ton1 gidarina to‘ase Samuela ‘1 oneon:z. Ta ‘enega ‘I gwae,
" *Abo‘agu nigea tar Beniamina nai, ta tamagu manatunao nigea na;
R R, : Tao disidarad 'E
eniamina ina susu 1di tai yauyaudi manatudiav 1di gidara? ‘Ene-
. > .
ga to'ase manuna ‘eguya ‘u ona nadigega ?"

Ta Samuela Saula be ‘ina toguinua ‘i ‘au‘ewedi ga anua owaga
bobo‘ai‘ailina ‘i ‘ebwaedi, ga muriega ‘i ‘ewena masura sinabwana
‘| guinuena ‘ena, ta ‘ebemi nugana ‘ena ‘1 sa‘una. Ta masura bobo-
‘ana ‘i sa‘una matanaia.

Ta boiboi gote Saula ‘i ‘eno‘eno ‘ari‘upa bobo‘ana ‘enaia, ta
nate anua ‘etaninala. 1a gonagonaia Samuela Saula ‘ina toguinua ‘i

gimi etunena, ‘enega Saula ma‘iyana si onaona. Ta botele bunama
S W > "N :
i ‘ewena ta Saula debanaia ‘i siwena, ta ‘i gwae, igea nai
. . . ] .
‘aene Yeoba ‘i eoroio be ‘u da etonugana ‘ina egueguya ‘enaia?"

Ta ‘enega Samuela ‘i eonena ‘edaia tomota ‘aidi ma‘enao si da
elobaloba. Ta ‘i simana ‘ai‘aila Saula ‘ina guinua ‘edia. ‘l gwae,
"Tuta nina ‘v mai Retieli ‘ina ‘ari‘ari serabenaia, ta1 ‘erua ‘u da
lobedi, ta ‘emuya si da gwae ase nidi ‘u tauya sabi ‘ebesedi mi‘atu
si lobedi, ta gete tuga tamaio ‘i ‘ebe‘ebeseyo. Ta muriega, keigwana
‘arenaia tai ‘etoi ‘u da lobad;. Gota mwaneyaudi ‘etoi, ta palaua
pulipulina ‘etoi, be wate bwara-oine si da ‘aani. Ta si da lokagu-
toki ‘emuya ta palaua ‘erua si da ebwaeio. Ta muriega boda paro-
pita ‘u da lobadi. Taudi Yeoba Yaruyaruana ‘enega si da maa.
Ta Yeoba Yaruyaruana ‘i da mwa‘uta ‘emuya tuta gote ta ‘ate
auauna ‘udaloba. Yage gete yauyaudi sida e'itaio ‘aene Eaubada
ma‘iyaio. ‘U da tauya, ta Yeoba ‘ina nuanua ‘u da guinua."

Ta yage yauyauna nidi manudi Samuela ‘i paropisaiena si apwesa

Saula ‘ena. Ta tuta nina paropitao si mai serabenaia Saula ‘1di
p

wari ‘ebetupu ‘i nonodi, ga tauna wate ‘i wari Yeoba ‘ena, ta ‘i
tupuna. Ta tuta gote yaruyarua auauna ‘i mwa'uta Saula ‘ena.
Ta ‘iloba kini yaruyaruana. Ta Saula ‘i ila ‘ina anuaia, ta ‘i si-
mana ‘aene Samuela ma‘iyana si elobaloba ta ‘i simana ‘ai‘aila ase
manadi, ta nigea ‘I simasimana ‘aene Samuela ‘i eoroina be ‘I
aseyena me Isireli ‘idi kini manuna.

Ta muriega Samuela tomota ‘i bwauegogonedi Misipa ‘enaia, ta
‘i eonedi ‘aene ni‘atu tai ‘ebweuna ‘i aseyena kini manuna nadigega
‘idi ‘E I "Susu Isireli ‘eb ‘eb
idi nuanua. nega ‘I gwae, "Susu lsireli ‘ebweuna ‘ebweuna

- 3 ;
mataguya ‘1da tauya, " ‘Enega si tauya nadigega, susu ‘cbweuna
‘ebweuna ta tai ‘ebweuna ‘ebweuna manatunao.

Ta susu sinabwadi Samuela matanaia si tauya, ta nigea ‘ebweu
to‘ase ‘i guiguinua. ‘Enega susu Beniamina ‘i mal matanaia, ta
tai yaudi manatudiao si tautauya, ga muriega Kisa ‘i mai manatunao.
Ta ‘ediega Samuela Saula ‘ibwauyena. Ta Saula nigea ‘i miam!
ma‘edi. Ni‘atu ‘i eckwaiena tauna. Ta si lobena, ga si ‘au‘ewa

apwesena Samuela ta tomota yauyaudi matadia. Ta Saula yauyaudi
‘i snabwasinedi. Ta Samuela ‘i gwae, " Yeoba ‘ina esiesinuana wa
‘da ‘ita. Nigea ‘ebweu nadigega tauna tomota yauyaudi gamwa-
gamwanidia. "Ta tomota yauyaudi si bwau, "Kini ‘i da mia ataia."

‘Enega Samuela loina yauyaudi manudi ‘i emataruedi. ‘I gimi
emataruena kini, ta muriega tomota ‘i emataruedi. Ga ‘enega ‘ina
loina nidi Yeoba ‘enega ‘i ‘ewedi ‘i ‘etoladidi buki ‘ena, ta buki
nina ‘i sa‘una Yeoba matanaia. Ta muriega Samuela tomota yau-
yaudi ‘i etunedi ga si ila ‘idi ‘asaia. Ta Saula ‘i ila ‘ina anuaia Gibia
‘enaia. Taboda ‘ebweuna Saula ma‘iyana si tauya. Taudi kini ‘ena
si tagwaredi ‘idi obobomega.

Gote nadigega me Isireli ‘idi kini si gimi lobena. Yakwara tiri
anaredi toloinao si loinedi ta gete ‘enega kini tebweuna ‘i da loinedi.
Ta tomota yauyaudi nigea si gwaugwausoara kimi manuna. Si
gamwasoara manuna Saula be tamana tobagura tuga, ta ‘adi esana
nigea ‘i sinasinabwa Isireli ‘enaia tuta gote ‘ena. Ta si enuanarua
nai sawesawenaia be Saula ‘i ‘etoseyedi ‘adi tarauwarao ‘ediega.
Ta ‘enega nigea si ‘amaiabena, ta esia si sinarina ‘atedia. Ta Saula
nigea ‘ebweu to‘ase ‘i onaona ‘idi guinua manuna, ta ‘atua nigea ‘i
nuanua ‘i ‘isidi.

1 A i, A < A

